
2025eko apirila

Martxan da Irun Commerce Lab: tokiko 
merkatariei zuzendutako ikaskuntza eta 

esperimentaziorako gune berria.

Asmoa da 206,69 m2-ko espazio hau enpresen 
digitalizazioa eta lehiakortasuna bultzatzeko topagune eta 

esperimentaziogune bihurtzea.

71 esku-hartze egin zituzten Babes Zibileko 
boluntarioek 2024an zehar, 1.268 orduz.

Irungo Babes Zibila 21 boluntariok osatzen dute, 
Larrialdiei Aurre Egiteko Euskal Sistemari prebentzio 

lanetan eta lan operatiboetan laguntzeko.

Bidasoako Maratoi Erdiaren eragin 
ekonomikoak 18,82 aldiz gainditu du 

erakunde publikoen finantzaketa. 

Kordobako Unibertsitateko Kirolaren Ekonomia Ikerketa 
Taldearekin lankidetzan egin da probak eskualdean duen 

eragina neurtzeko ikerketa.

Printzipio kooperatiboak sarituko ditu 
BDSKoopek hirugarrenez Kooperatuz 

sariketarekin. 

IIaz bezala, 1.500 euroko bi sari banatuko dira eta parte 
hartzeko izen-ematea apirilaren 11a baino lehen egin 

beharko da.

Irungo Udalak hasierako onarpena eman 
dio Txenperenea eremuko Hirigintzako 

Jarduketa Programari.

Guztira, 850 etxebizitza eraikiko dira eremu osoan; ia % 
78, 660 bat, publikoak.

Udal pintura ondarearen ordezkaritza bat 
erabiliz, erakusketa birtual bat sortu da. 

Bereizmen handiko bisita birtualak normalean ikusgai ez 
dauden 50 bat koadroz eta  begi hutsez ikusten ez diren 

xehetasunez gozatzeko aukera emango du. 

206,69 M2 71 ESKU-HARTZE

18,82 ALDIZ 1.500 EURO

% 78 ETXEBIZITZA 
PUBLIKO

BERTATIK BERTARA

Asier Urbieta, Faisaien Irla filmeko zuzendaria: 

“ISTORIO HAU KONTATZEA 
BEHARREZKOA IRUDITU ZITZAIDAN”

Faisaien Irla, uharte txiki bat izateaz gainera, pelikula 
ere bihurtu da Asier Urbieta zuzendariaren eskutik. Bi 
herrialderen arteko muga desitxuratzen den leku honetan 
agertutako gorputzaren bidez migrazioaren gaia pantaila 
handira eraman du. Emaitza apirilaren 25ean estreinatuko 
da zinemetan. Urbietak onartu duenez, egindako lana 
ikusleekin partekatzeko irrikan dago, arazoa ikusarazteaz 
gainera, behingoz konpon dadin.

Nola bururatu zitzaizun gai honen inguruko pelikula bat 
egitea? 
Egia esan, pelikula egiteko ideia sortu zen egunkarian Bidasoa 
ibaian pertsona bat ito zenaren albistea irakurri nuenean. 
Errealitate hau ezagutzen ez nuela konturatu nintzen horrela 
eta gaiaz irakurtzen hasi nintzenean jakin nuen ez zela egoera 
berdinean hildako bakarra. Hain zuzen ere, horrela jakin izan 
nuen 2021ean 9 pertsona hil zirela muga honetan. Istorio hau 
kontatzea beharrezkoa iruditu zitzaidan, jendeak jakin dezan 
etxetik oso gertu zer gertatzen ari den.  

Pelikularen abiapuntua Faisaien irla da, leku 
berezi bezain bakarra. 
Erabat. Faisaien irlak badu berezitasun hori. Hau da, urte erdian 
Espainiar estatuarena da eta, beste erdian, estatu frantsesarena. 
Horretaz gain, munduko kondominio txikiena izateagatik ere 
bada ezaguna. Pelikularen hasieran subiranotasun aldaketa hori 
irudikatzen da, ekitaldi horren erdian gorpu bat agertzen delako 
irlan bertan. Beraz, hortik aurrera ikusi beharko da gorpuaren 
kudeaketa zeini dagokion. 

Migrazioa gai ezaguna da muga inguruko bizilagunentzat, 
baina agian, denboraren poderioz, bigarren planora pasa dena, 
ezta?
Hori zen nire ideia. Ni Errenteriakoa naiz eta Donostian 
bizi naiz, eta beraz, hemendik oso gertu nago baina bertan 
ez da gehiegi hitz egiten errealitate honetaz. Hemendik 20 
kilometrora jende askok ez du honen berri. Hori azaleratzeko 

beharra sortu zitzaidan, ea 
horrela jendeak gaiaz gehiago 
hitz egiten duen eta ea horrela 

behingoz konponbiderik ematen ote zaion, luzaro hedatu den 
arazoa bihurtu da eta. 

Nolakoak izan ziren 6 astez inguru honetan egindako 
pelikularen grabaketa lanak?
Pelikula hau grabatzea abentura bat izan zen, ez baitzen film 
erraza. Badaude akziodun sekuentzia batzuk. Azkenean, thriller 
bat da. Adibidez ibaian bertan akzio handiko sekuentzia bat 
grabatu genuen. Horretaz gain, jazarpena, komisaria, hildakoa 
eta ikerketa ere erronka handiak izan ziren. Egia esan, oso ondo 

pasatu genuen eta taldean giro 
ona izan genuen, kudeatzeko 
errazak ez ziren hainbat gai 
izan genituen arren.  

Ezagunak diren hainbat aktorek pelikulan parte hartu izanak 
jada istorioari balio erantsia ematen diola esango zenuke?
Bai, hala da. Egia da ia hasiera-hasieratik argi izan genuela 
bi protagonistak Jone eta Sambou izatea. Alde batetik, Jonek 
transmititzen duen energia bere pertsonaiarentzat nahi 
genuelako. Bestalde, aurretik Sambourekin telesail batean 
lan egindakoa nintzelako eta oso gustura nengoen berarekin. 
Horretaz gain, Itziar Ituño, Josean Bengoetxea, Ximun Fuchs eta 
Jon Olivaresen parte-hartzea ere izan dugu, beraz, oso aktore 
onak izateaz gainera, oso giro ona izan dugu grabazioetan. 

Zure lehen film luzea izan da hau. Esperientzia oso ezberdina 
izan da aurretik egin izan dituzun beste proiektuekiko?
Ba erronka bat izan da, baina, egia esan, oso ondo inguratuta 
egon naiz. Taldekideak aspalditik ezagutzen ditudanak dira eta 
oso jende profesionala da. Tartean, Telmo Esnal laguntzaile 
lanetan aritu da eta aspaldi ezagutzen dugu elkar. Ekoiztetxeek 
ere asko babestu ninduten. Egia esan, nolabaiteko erronka izan 
da, baina oso gustura egindakoa. 

Pelikula euskaraz grabatu duzue. Hasieratik argi izan zenuten 
horrela izango zela edo bitan pentsatu beharreko erabakia izan 
zen?
Gure kasuan, hasieratik oso argi izan genuen. Modu naturalean 
hartutako erabakia izan zen, iruditzen zitzaigulako horrela 
izan behar zuela. Pertsonaiak inguru honetakoak direnez, guk 
euskaraz hitz egiten ikusten genituen. Beraz, ez genuen gehiegi 
pentsatu behar izan, oso modu naturalean erabaki genuen 
horrela izatea. 

Migrazioaren gaiarekin batera, bertako kultura islatu duzue 
ere erraldoien bitartez. 
Erraldoien gaia dator duela 10-15 urte dokumental txiki bat 

APIRILAREN 25EAN ESTREINALDIA

THRILLER-A

ASIER URBIETAK ZUZENDUA

25

“Hemendik 20 
kilometrora jende askok 

ez du honen berri”

“Egia esan, nolabaiteko 
erronka izan da, baina 
oso gustura egindakoa”

egin nuelako Gigantes Garate Irungo enpresaren inguruan, 
Xabier Garaterena. Txundituta utzi ninduen atzetik duen alde 
artistikoak. Pentsatu behar izan genuenean protagonistei 
zein lan emango genien, burura etorri zitzaidan Xabier 
Garateren lantegi hura, alde batetik, bisualki oso interesgarria 
zena. Bestetik, ez dut filmaren bukaera kontatu nahi baina 
gertatutako zerbaitetan oinarrituta dago eta oso ondo txertatzen 
zen istorioaren barruan. 

Faisaien Irla filma Göteborg Film Festival jaialdian estreinatu 
da, ibilbide hasiera handia izan du, beraz, ezta?
Urtarrila bukaeran egon ginen han. Oso festibal interesgarria da, 
egile zinema asko bultzatzen duen jaialdi horietakoa. Guztira, 
bi pase izan genituen, solasaldiekin, eta jendearengan inpaktu 
handia izan zuen pelikulak, jendeak ez zuelako errealitate 
hau ezagutzen. Izan ere, ez zekiten Europaren barruan ere 
mugak daudela eta asko harritu ziren istorio hau erreala zela 
jakiterakoan. Bestalde, bertan, publikoaren artean, euskaldun 
batzuk topatu genituen eta horrek etxean sentiarazi gintuen.

Pelikula apirilaren 25ean estreinatuko da. Egindako lana 
publikoarekin partekatzeko une horrek berezia izan behar du. 
Filma jendearekin partekatzeko sekulako gogoa dugu. 
Estreinaldia iritsi baino lehen, Malagako jaialditik pasako gara. 
Bartzelonako D´A jaialdian ere egongo gara eta Donostiako Giza 
Eskubideen Zinemaldian. Horren ostean, pelikularen estreinaldi 
irekia egingo da, eta beraz, emaitza jendearekin partekatzeko 
gogoa dugu. Estreinaldia dela eta, Irunen zerbait berezia egitea 
gustatuko litzaiguke, beraz, aurrerago dena loturik dugunean, 
horren berri emango dugu. 

Behin proiektu hau amaituta, baduzu jada buruan bueltaka 
ideia berririk?
Bai. Dagoeneko ari naiz beste film luze batean lanean. Lan hau 
nahiko motela da, eta beraz, gutxinaka egin behar dira gauzak. 
Istorio berri hori jada idatzita dago eta orain finantzazioa lotzen 
gabiltza. Ea datorren urtean filmatzerik daukagun. 

↓ Argazkia: Nicolas de Assas

https://www.tentazioa.eus/es/produccion/faisaien-irla
https://irunero.eus/david-r-losada-zinema-zuzendaria-donostiako-zinemaldian-pelikula-estreinatzea-aukera-ikaragarria-da/
https://irunero.eus/30-bat-film-labur-eta-luzek-osatuko-dute-ficab-jaialdiaren-xxiv-edizioko-programazioa/ 
https://irunero.eus/aintzane-lasarte-garate-migrazio-eta-kultura-gaietan-ekintzailea-ni-ezin-naiz-bizi-gauzak-egokiak-ez-diren-espazioetan-min-egiten-didaten-gauzetan-sartu-behar-dut/

2025EKO IRUNGO ERRALDOIA 
SARIAK “IRUN HIRIA” MUSIKA 

BANDA” EKARPENA SARITUKO DU 
“Irun Hiria” Musika Bandak Irungo Erraldoia saria jasoko du 
2025ean. Irun´go Atsegiña elkarteak sortutako sari honek mende 
erdi baino gehiagoko historia duen bandak hiriko kulturari 
egindako ekarpen paregabea omenduko du. Saria apirilaren 
26an banatuko da, Irun´go Atsegiñaren 103. urteurrena 
ospatzeko ohiko senidetasun bazkarian. 

Irungo Erraldoia saria 2015. urtean sortu zen Irun´go Atsegiña 
elkartearen ekimenez. Elkartetik azaldu dutenez, sariaren 
helburua Irun hobea izan dadin laguntzen duten pertsona 
edo erakundeen lana aintzatestea da. Horrela, hiriaren 
alde zerbait egiten duten eta Irunen izena harrotasunez 
daramatenei eskerrak emateko sinbolo bihurtu da.    Aurtengo 
sarituari dagokionez, Jesús Rubio Irun’go Atsegiña Elkarteko 
presidenteak adierazi duenez, “Sari hau Irungo izena 
harrotasunez eraman duten musikarien pasioa eta ahalegina 
aitortzeko da”.

Saria apirilaren 26an, larunbatean, banatuko da. Izan ere, 
egun horretan Irun´go Atsegiñak elkartearen urteurrena 
ospatzeko bazkaria egingo baitu. Bertan izango dira tokiko 
agintariak, kultur arloko ordezkariak eta senidetutako 23 
elkarteak. “Irun Hiria” Musika Bandak saria jasoko du 13:00etan 
Irun’go Atsegiña Elkartearen egoitzan egingo den ekitaldian. 
Elkartearen egungo presidenteak eta Irungo alkateak emango 
diote saria, egindako lana eta ibilbidea aitortzeko. Zeremoniaren 

ondoren, ohiko senidetasun 
bazkaria egingo da.

Mende erdi baino gehiago
2025ean Irun´go Atsegiñak 
“Irun Hiria” Musika Banda 
omentzea erabaki du, 52 
urte hauetan zehar egin 

duen ibilbidea goraipatzeko. 
Elkartetik adierazi dutenez, 
“historia aberatsarekin 
eta musika ondare 
paregabearekin, erakunde 
honek aberastu egin du 
irundarren bizitza hamarkada askotan”. Hain zuzen ere, 
interpretazio musikalaz harago, gizarte kohesiorako eragile 
garrantzitsu gisa egin duen lana aitortu nahi izan zaio. Lander 
Mesonero “Irun Hiria” Musika Bandaren presidenteak adierazi 
duenez, “sari hau jasotzea ohore handia da bandarentzat”. 

Bandak Irungo kultur panorama aberastu du tokiko, eskualdeko 
eta nazioarteko ekitaldietan egindako emanaldiekin, hiriaren 
izena doazen tokira eramanez. Izan ere, hiriko musika eszenaz 
harago, beren musika herrialde osoko eta bere mugetatik 
haratagoko entzuleengana eramatea lortu dute. Nazioarteko 
jaialdietan egindako emanaldiek eta konpositore garaikide eta 
artista ospetsuekin egindako elkarlanek herrialdeko musika-
banda garrantzitsuenetako baten ospea sendotzen lagundu dute. 
“Sariak musikaren eta gure hiriaren alde lan egiten jarraitzeko 
motibatzen gaitu”, gaineratu du Lander Mesonero bandaren 
presidenteak. 

Aurretik saritutakoak 
Irun´go Atsegiña elkartearen Irungo Erraldoiak sariak aurretik 
saritutako pertsonak eta erakundeak hauek izan dira: Real Union 
Club 2015ean, Jon Sistiaga kazetaria 2016an, Koldo Salinas eta 
Shole txokolategileak 2017an, Jose Luis Azkue pianista 2018an, 
Mertxe Rekarte akordeoi jotzailea 2019an, Joseba Sarriegi atleta 
2020an, Bidasoa Atletiko Taldea 2021ean, Irungo osasun langile 
guztiak 2022an, Leontxo García kazetaria 2023an eta Alberto 
Gorriz kirolaria 2024an.

“Sari hau Irungo izena 
harrotasunez eraman 

duten musikarien pasioa 
eta ahalegina aitortzeko 

da” 
Jesús Rubio, Irun’go 
Atsegiña Elkarteko 

presidentea

“Sari hau jasotzea ohore 
handia da bandarentzat”
Lander Mesonero “Irun 
Hiria” Musika Bandaren 
presidenteak

TERMAK ZABALIK
Irungo Oiasso Museoak aurrerapauso garrantzitsua emango du datorren apirilaren 
11n: erromatar termak musealizatu eta inauguratuko ditu. Bai, azkenean Oiassoko 

Termak ikusgai egongo dira. Eta irekiera ekitaldi berezi honen harira, ostiraleko irekiera 
ofizialaren ondoren, asteburu osoan zehar termak doan bisitatzeko aukera eskainiko 

zaie herritarrei eta bisitariei. 

Irekiera ekitaldi honek 2000 urte garamatza atzera, Termak 
eraiki ziren garai haietara, eta gustura ikusi nahiko genuke 
nolakoa izan ote zen antzinako Oiasson, lehenengo aldiz, 
termak ireki zituzten egun hura, ezta?

Bai, imajina dezakegu eraikin oso dotorea, hirigunean eta 
Txingudiko badiari begira, portuaren goiko aldean, ederra 
benetan, eta Oiassoko hiriari berrikuntza ikaragarria ekarriko 
ziona gainera. Eraikitzen ari zirenean, seguru aurrera eta atzera 
ibiltzen zirenen jakinmina ase ezina izango zela, bai gazte eta 
baita adinekoena ere; muturra sartu nahian ibiliko ziren, baita 
emakume edota gizonezkoena, eta klase sozial guztietakoak ere 
hurbilduko ziren, eraikina nola gorpuzten zen “kontrolatzera”, 
gaur egun ere egiten den bezalaxe. Eta seguruenik  lanean ari 
zirenek behin eta berriz galdera ber-bera entzungo zuten: “Noiz 
irekiko dira Termak?” Bi mila urte pasa badira ere, galdera 
berbera egiten dute museora gerturatzen diren bisitariek. Eta 
jakin-min berberarekin begiratzen aritu dira musealizazioaren 
lanek aurrera nola egiten zuten.

Oiassoko termen irekiera egun hura ahaztezina izango zen! 
Musikariak, jaki oparoak, agintariak, merkatari, errementari, 
jostunak, eta herritar arruntak ere bilduko ziren instalazio 
berriak ezagutzeko eta erabiltzeko, denak termetara sartu eta 
ikusi nahian. Egun hartan seguruenik ez zuen inork lan egingo, 
ez meategietako langileek, ez portuko marinelek, eskolak ere 
hutsik egongo ziren, eta esklaboak ere apain jantziko ziren egun 
hartan. Azokan oihalak, jakiak, zeramika eta beste hamaika 
produktu gogotik salduko ziren. Eta jakina, jainkoei eta jainkosei 
eskerrak eman, gazteek dantza egin, lagunak elkartu, bapo jan, 
edan eta… baten batek ur hotzetako piszinan bukatuko zuen, 
seguru.  A ze festa! 

Duela 2000 urte, gainera, apririlaren 11n, Fortuna Primigeniaren 
eguna ospatzen zen. Egun hori, Termen irekiera egunarekin 
batera, Oiasso Museoak gorriz gordeko du, izan ere, Fortuna 
Primigenia, Jupiterren alaba zaharrena zen. Horrexegatik 
Primigenia izena, eta bere lehendabiziko izenak dioen bezala 
zorte onaren jainkosa zen, alegia, emankortasunaren jainkosa. 
Beraz egun hori ospatzeko badugu bigarren arrazoi sendoa, eta 
erromatarrei ospakizunak erruz gustatzen zitzaizkiela kontutan 
hartuta, haien omenez guk ere festa ederra antolatuko dugu, 
irundarrok ere festazaleak gara-eta. 

Oiasso Museoa dagoen lekuan egotearen arrazoia Termak 
hor aurkitu zirelako da. Museoa ireki zenean garaiko krisiak 
ez zuen termen eraikina aurrera eramaten utzi. Orain ordea, 
19 urte geroago, Udalaren ahaleginez eta Europar Batasunak 
aktibatutako funtsen bidez, termak berreskuratzeko proiektua 
finantzatu ahal izan da. 2023ko udazkenean hasi ziren obrak, 
eta orain, 2025ean, amaitu dira. Eta zorion eta fortuna 

handiak ekarriko dizkio, erromatar garaiko termen indusketa-
arkeologikoak museoari gehitzeak. Museoan dagoeneko 
badauden erromatar portuaren pieza arkeologiko ikusgarriez 
gain, Oiassoko eguneroko bizitzaren elementuez aparte, Ama 
Xantalengo nekropolia ere bisitagarri dago, berrituta, eta 
gainera, Irugurutzetako meatzeak ere laster zabalduko dira 
ikusleentzat, hauek ere berrituta, eta guzti horrez gain, Termak  
topatu ziren lekuan dauden aztarna arkeologikoak ikusgai 
egongo dira. Horrek, zalantzarik gabe, Irun gure historiaren 
erreferente bilakatuko du, eta erromatar garaiko ohiturak eta 
bizimodua hobeto  ezagutzeko aukera paregabea eskainiko digu.

Ospakizunerako prest?

↓ Argazkia: Spring (1894) Lawrence Alma-Tademaren koadroa 
Cerealien ospakizunetan.

https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://irunero.eus/irun-hiria-musika-bandak-azken-50-urteetan-izandako-zuzendariak-omenduko-ditu-ostiralean/
https://irunero.eus/irun-hiria-musika-bandak-irungo-erraldoia-saria-jasoko-du-apirilaren-26an-irungo-atseginaren-eskutik/
https://www.oiasso.com/es/
https://irunero.eus/oiassoko-termak/
https://irunero.eus/oiasso-eta-isis-jainkosa-egiptoarra/
https://irunero.eus/668-pertsonek-ama-xantalen-ermita-doan-bisitatu-zuten-igandean/

“NICOLÁS GUERENDIAIN” 
IRUNGO ERREPUBLIKARRAK, II. 

ERREPUBLIKAREN 94. URTEURRENA 
OSPATZEKO PREST

“Nicolás Guerendiain” Irungo Errepublikarrak elkarteak II. Errepublikaren 94. 
urteurrena ospatuko du apirilaren 13an, igandean. Elkartearen jarduera, ordea, data 

horren ospakizunetik harago doa, 3 lan lerro nagusi dituzte eta: ikerketa, zabalpena eta 
omenaldiak. Juncal Oyarzun, Tino Zamora eta Marijo Nogués elkarteko kideek egun 

elkartean martxan dituzten proiektuez hitz egin digute. 

Irungo errepublikar elkartea 2005. urtean sortu zen. Marijo 
Noguések azaldu duenez, “memoria historikoa jorratzeko 
eta balio errepublikarrak lantzeko kezka genuen pertsonez 
osatutako talde txiki bat Tinoren garajean elkartu ginen”. 
Juncal Oyarzunek gogoratu du Kabigorrin egindako jardunaldi 
batzuetan hasi zirela Errepublikaren gaia lantzen eta Irunen 
antzeko elkarterik ez zela ikusita, elkartea eratzea erabaki 
zutela. Elkartearen izenean Nicolás Guerendiainen izena jartzea 
erabaki zuten, Noguésen hitzetan elkartearentzako pertsona 
eredugarria izan baitzen: “bizia galdu zuen bere ideiengatik 
fusilatu zutelako”. Egun oraindik elkarte txikia izaten jarraitzen 
dutela adierazi digu, baina lan handia egin dute honaino iristeko. 

Elkartearen jarduerari esker, 20 urteko lanaren bitartez, 
Errepublikaren gaia sakonago lantzea lortu dute. Tino Zamorak 
azaldu duenez, ikerketa eta dibulgazio lanaz gain, ikastetxeetara 
ere iritsi dira erakusketa eta hitzaldien bidez. “Proiektuak 
aurrera ateratzeko beste erakundeekin lankidetzan aritzea 
funtsezkoa da”. Marijo Noguések elkarteak argitaratutako 
liburuen garrantzia azpimarratu du: Mertxe Tranchek idatzitako 
“Los buenos hijos: Guerra civil en Irun”, Alaia Oronozen “A 
pico y pala: trabajos forzosos en Gipuzkoa - Destacamento 

Penal de Irun” (1942-1944) eta José Ramón Cruzen “El coraje 
sin recompensa - Nicolás Guerendiain Salaberri” (1900-
1937). Gainera, azaro inguruan, Luis Marianoko lorategietan 
pikak jarriz erakusketa bat egin ohi dute, urte bakoitzean 
Errepublikarekin loturiko gai ezberdinak landuz. Juncal 
Oyarzunek azaldu duenez, “erakusketa horietako gehienak guk 
eginak dira eta elkartearen egoitzan gordeta dauzkagu”.

Webgunea, lanaren biltegi
“Nicolás Guerendiain” Irungo Errepublikarrak elkartearen 
webgunea elkartearen barnean egiten den lan guztiaren 
erakuslea da. Juncal Oyarzunek gogoratu du elkarteak 3 lan 
lerro nagusi dituela: ikerketa, zabalpena eta omenaldia. 
Marijo Noguések berriz, garai hura bizi izan zuten pertsonen 
testigantzak jasotzearen eta partekatzearen garrantzia 
azpimarratu du: “garrantzitsua da une haiek bizi izan 
zituzten eta horien bidez gauzak ikasi ditzakegun pertsonen 
testigantzetara jo ahal izatea”. Horregatik, webgunean 
elkartean egiten duten guztia islatzen saiatzen dira: 
omenaldiak, dokumentuak, kartelak, argazki galeriak, 
hezkuntza materiala eta ikerketak, besteak beste. Oyarzunek 
aipatu duenez, “paperean argitaratu den guztiaz gain, ikerketa 
edo artikulu txikiagoak ere  baditugu, gai oso interesgarrien 
inguruan”. 

Orain gutxi Intxorta elkartearekin elkarlanean aritu dira muga 
igaro zuten Gipuzkoako haurrei buruzko ikerketa batean 
laguntzeko. Juncal Oyarzunek aipatu duenez, “Irungo datuak 
partekatu dizkiegu, datuak osatzeko eta webgunean ere islatu 
dugu emaitza. Gainera, Intxorta elkarteak emaitzarekin kaleratu 
duen liburua elkartean salgai dute 10 euroan. Marijo Noguések 

adierazi du, Muga igaro eta 
Stadium Galen egon ziren 
milaka pertsonen izenak ere 
webgunean jasoak dituztela 
eta geroz eta gehiago 
kontsultatzen diren datuak 
direla.  

Berriki, iraganean 
kontzentrazio esparru 
izandako Pequeña 
Velocidad eraikina zutik 

iraunarazteko erabakia 
ospatu dute elkartean. ViaIrun 
proiektuaren ondorioz 
eraikina eraisteko aukeraren 
berri izan zutenetik, elkartean 
hori saihesteko borrokatu 
dira udalean mozioak 
aurkeztuz eta erakusketa eta 
hitzaldien bitartez eraikinaren 
inguruko informazioa 
zabalduz, hiritarrak Pequeña 
Velocidaden garrantziaz 
kontzientziatzeko. “Pequeña 
Velocidad zutik iraunarazteko aukera ia galdutzat ematen 
genuen, baina noizbehinka gogor borrokatzeak baditu bere 
sariak”, azaldu du Tino Zamorak. 

Errepublikaren 94. urteurrena
Errepublikaren urteurrena apirilaren 14an izan arren, aurten 
ospakizunak apirilaren 13an egingo dituzte. Tino Zamorak 
azaldu du urtero pertsona edo elkarte bat aukeratzen dutela 
bandera altxatzeko ohorearekin omentzeko. “Aurten Intxorta 
elkarteko kideak izango dira pribilegiatuak, gustu handiz 
gonbidapena onartu dutelarik”, adierazi du Zamorak. Beraz, 
apirilaren 13an 12:30ean San Juan plazan banderaren igoera 
egingo dute. Apirilaren 14ko arratsaldean, berriz, karabana 
errepublikarra egingo dute, hiriko auzoak autoekin zeharkatuz. 
“Irun osoa zeharkatuko dugu gure auto eta banderekin, jendeak 
ikus dezan mugimendu errepublikarrak bizirik irauten duela”, 
gaineratu du Tino Zamorak. 

Urteurrenen urtea
Ohiko moduan errepublikaren urteurrena ospatzeaz gainera, 
2025ak izango ditu beste urteurren berezi batzuk ere, 
aurten 20 urte beteko baitira “Nicolás Guerendiain” Irungo 
Errepublikarrak elkartearen sorreratik. Urteurrena urrian izango 
denez, elkartean data horretara begira zerbait antolatzeko 
lanean hasi dira. Tino Zamoraren hitzetan, “oraingoz ideiak 

baino ez ditugu, mahai gainean jarri eta horiek zehazten hasi 
behar gara”. Data hurbiltzen den heinean horien berri emango 
dutela agindu dute. 

Marijo Noguések berriz, gogoratu du aurten Mauthausengo 
kontzentrazio esparruen askapenaren 80. urteurrena beteko 
dela. Noseguések azaldu du, “Nicolás Guerendiain” Irungo 
Errepublikarrak elkarteak beste talde, elkarte eta erakunde 
batzuekin antolatzen duen omenaldian parte hartuko dutela. 
Marijo Noguésen hitzetan, urteurren garrantzitsua da, halaber, 
“jendeak uste baitu nazien kontzentrazio esparruetan juduak 
baino ez zirela izan, baina bertan espainiar asko ere izan ziren”.

Etorkizunerako begirada galdu gabe
“Nicolás Guerendiain” Irungo Errepublikarrak elkartean 
eguneroko zereginetan zentraturik lan egiten duten arren, 
etorkizunari ere begiratzen diote. Juncal Oyarzunek aipatu du, 
beren nahi nagusia ikertzen jarraitzea dela. Oyarzunek aipatu 
duenez, “Beti esaten dut gure nahi nagusia elkartea existitu 
behar ez izatea dela, horrek esan nahiko lukeelako errepublika 
izango genukeela, gure nahi nagusia dena”. Izan ere, memoria 
historikoa landu arren, errepublikarrak direla eta hala bizi 
nahiko luketela azpimarratu du. Marijo Noguések errepublikar 
izateko arrazoiak azaldu ditu: “Errepublikak utzi zituen ideia 
onak defendatzen ditugu: laizismoa, pertsonen askatasuna, 
herriaren errepublika, ustelkeria demokratikoaren desagerpena, 
eta estatuaren eta elizaren banaketa”. Azkenik, Tino Zamorak 

berriz, elkartetik egiten den 
lan guztia jende gazteari 
helarazteko beharra 
azpimarratu du, “eta 
horretarako informazio guztia 
webgunean argitaratzen dugu, 
gertatutakoa errepikatu ez 
dadin”. 

↓ Iturria: “Nicolás Guerendiain” Irungo Errepublikarrak

“Pequeña Velocidad 
zutik iraunarazteko 
aukera ia galdutzat 

ematen genuen, baina 
noizbehinka gogor 

borrokatzeak baditu 
bere sariak” 

Tino Zamora, “Nicolás 
Guerendiain” Irungo 

Errepublikarrak elkarteko 
kidea

  “Erakusketa horietako 
gehienak guk eginak 

dira eta elkartearen 
egoitzan gordeta 

dauzkagu” 
Juncal Oyarzun, “Nicolás 

Guerendiain” Irungo 
Errepublikarrak elkarteko 

kidea

“Garrantzitsua da 
une haiek bizi izan 
zituzten eta horien 
bidez gauzak ikasi 
ditzakegun pertsonen 
testigantzetara jo ahal 
izatea”
Marijo Nogués, “Nicolás 
Guerendiain” Irungo 
Errepublikarrak elkarteko 
kidea

https://www.asociacionrepublicanairunesa.org/eu/home.php
https://irunero.eus/pikoketan-fusilatutako-pertsonen-panteoia-zaharberritu-dute-izen-zerrenda-eguneratzeko/ 
https://irunero.eus/irungo-errepublikarrak-elkarteak-altxamendu-militarra-eta-frankismoarekin-lotutako-gertakariak-mapa-baten-bildu-ditu/
https://irunero.eus/ii-errepublikaren-93-urteurrena-gogoratuko-da-igandean/

Parean elkarteak eta Elikaeskolak indarrak batu dituzte presio estetikoak gizartean 
duen eraginaz ohartarazteko. Hitzaldi programa bat antolatu dute horretarako, 

martxoan hasi, eta ekainean amaituko dena. Guztira, lau hitzaldi egingo dira, 
hilabeteko bigarren asteartean, 18:30ean Palmera Monteroko bigarren aretoan.

Elikaeskolak 2020an sortu zuen presio estetikoak osasun fisiko 
eta mentalean duen eraginaz hausnartzeko hitzaldi programa 
hau. Nutrizioa eta psikoterapia batuz, elikadura portaeren 
nahasmenduak eta patologia digestiboak tratatuz ezagutu 
dituzten egoerek piztutako kezka islatu eta jorratu nahi izan 
dute. Antolatzaileek jakinarazi dutenez, ez da izenik eman behar 
hitzaldietan parte hartzeko. Azalpenak euskaraz izango dira, 
baina pantailan gaztelaniazko aurkezpenek lagunduko dute 
solasaldia. 

Hitzaldien helburua batez ere emakumeek jasaten duten 
indarkeria estetikoaz edota elikadura nahasmenak detektatzeko 
klabeak partekatzea izango da. Era berean, gorputz perfektuaren 
mitoaz hausnartuko dute, bai eta jasaten duten presio estetikoak 
negozioa ala osasuna ote dakarren ere. Azken batean, dieten eta 
pisu idealaren gainetik, benetan elikadura osasuntsua zer den 
azaltzen saiatuko dira Elikaeskolako kideak.

Kezkatik sortutako proiektua
Elikaeskolako kideek lehen hitzaldiaren aurkezpenean azaldu 
zutenez, osasun inkesta nazionalek erakutsi dute obesitatea eta 
gainpisua gorakadan daudela. 2017an Euskadin adingabeen % 
11,1ek obesitatea zuen, 2006. urtetik bikoiztu egin den zifra bat; 
% 13,6ak aldiz, gainpisua. Nahiz eta oraindik zifra ofizialik ez 
ezagutu, pandemiaren ostean egoerak okerrera egin duelakoan 
daude. 

Arazo honen aurrean erakundeen erantzunarengatik kezkaturik 
daude Elikaeskolan. Izan ere, martxan jarritako zenbait 
estrategia, adibidez, 2017an Osakidetzak sortutako SANO 
programa, elikadura eta ariketa fisikoan zentratzen dira soilik. 
“Estatistikek aspaldi argi utzi dute, ordea, obesitatea ez dela 
horren xinplea eta ez dela konpontzen gutxiago janda eta 
gehiago mugituta edo ez behintzat, horri bakarrik garrantzia 
emanez”, azaldu du Jone Larrañagak.

Are gehiago, Osakidetzak pandemiaren ostean emandako datuen 
arabera, pandemiaren ostean, 2022an elikadura portaeren 
nahasmenduengatik lehendabiziko kontsultak % 72,6 areagotu 
dira Euskal Autonomia Erkidegoan. Ondorioz, Elikaeskolan 
arduragabekeriatzat jotzen dute aurretik aipatutako estrategiari 
eustea. “Hau da benetan kezkatzen gaituena”, adierazi zuen 
aurkezpenean Garazi Lizarragak. 

Errealitate ezezaguna
Elikaeskolatik azaldu 
dutenez, gizartean oro har, 
behin eta berriz bereizten 
diren problematikak dira. 
Alde batetik, obesitate eta 
gainpisua daudela dirudi, 
eta bestetik elikadura 
nahasmenduak, elkarren 
artean zerikusirik edo 
harremanik izango ez balute 

bezala.  “Gure ustetan oso garrantzitsua da ulertzea askotan, 
obesitatea edo gainpisua eta elikadura nahasmenduak batera 
etortzen diren entitateak direla”, erantsi zuen Jone Larrañagak. 
Elikaeskolako kideen hitzetan, egunerokotasunean, ikusten 
dutenaren arabera, edozein dieta murriztatzailek, adibidez 
digestiboki ez gaudelako ongi, gainpisua/obesitateari aurre 
egiteko, edo edozein kontestu dela eta, eragin negatiboa du 
osasun mentalean eta ongizate emozionalean. Eta zer esanik 
ez osasun sozialean eta familian. Hain zuzen ere, murrizketek 
antsietatea, janariarekiko obsesioa, elikagaiekiko beldurrak eta 
gorputzarekiko insatisfakzioa areagotu ditzakete, eta horrek 
elikatze-jokabidearen nahasteak eragin edo larriagotu ditzake.

Gaur egun dieta egitea oso errotuta dago eta ondorioz, elikagai 
baimendu edo debekatuak markatzea, otorduak konpentsatzea, 
besteen gorputzari buruzko komentarioak egitea, estetikarekiko 
presio konstantearekin bizitzea… Elikaeskolakoen iritziz “guzti 
hau normalizatuta dago eta ez gara konturatzen horrek osasuna 
kentzen digula”.

Ziklo baten hasiera
Hitzaldi zikloaren barneko lehen ekitaldia martxoaren 11n 
egin zen. Eli Gallego eta Jone Larrañagak gidatutako hitzaldian 
indarkeria estetikoa eta lodifobia izan ziren hizketagai nagusiak. 
Elikaeskolako kideek lehen hitzaldirako hautatutako gaian 
sakondu zuten, erroetara iritsi eta arazo honen atzean dauden 
arrazoiak eta zergatiak azaltzeko. Horretarako, gaiarekin 
loturiko hitzak eta kontzeptuak definitu eta argitu zituzten 
lehenik, gizena izatea eta gizen egotea ezberdinduz. Esaterako, 
Jone Larrañaga gizarteak orokorrean pisua irabazteari dion 
beldurraz aritu zen, pisu galera, edozein arrazoi dela eta, beti 
ondo ikusi den bitartean.

Azken batean, egun gizartearen ereduak eta estereotipoak 
noraino iristen diren aztertu zuten bertaratutakoekin. Ondorioz, 
sarri gorputz perfektuaren bilaketan, gorputz horri atxikitzen 

zaizkion ideiak eta uste 
okerrak daude.  Beraz, Eli 
Gallegok aipatu zuenez, 
“kasu askotan arazoa ez 
da gorputza, baizik nola 
begiratzen zaion”. Ondorioz, gizartearen begirada aldatzearekin 
batera, diskurtsoa aldatzeko garrantziaz mintzatu ziren. 

Hurrengo hitzorduak
Bigarren hitzordua, berriz, apirilaren 8an izango da, elikadura 
nahasmena detektatzeko gakoei buruz hitz egiteko. Maiatzaren 
13rako “Gorputz perfektua osasuna ala negozioa? Presio 
estetikoaren eragina” hitzaldia antolatu dute. Azkenik, zikloa 
ekainaren 10ean itxiko dute “Dietak, pisu ideala… Zer da 
elikadura osasuntsua?” izenburuko hitzaldiarekin. 

Elikaeskolatik aurreratu dutenez, ez da egia konstantziaz eta 
esfortzuz nahi den gorputza lortzerik dagoenik. Eli Gallegok 
azaldu duenez, “idealtzat saltzen diguten eta hainbeste 
irrikatzen dugun gorputz hori, gehienetan lortzen ezinezkoa 
da, ez baita soilik ondo elikatuz eta ariketa fisikoa eginez 
lortu daitekeen zerbait”. Gallegok aipatu zuenez, ideia hau 
barneratzeko, gorputz ideiaren dolua gainditu behar izaten 
da, askotan erraza ez den zerbait. Horregatik, ziklo honi esker 
gizartearen jabetzea bilatzen dute, jendeak jakin dezan jokabide 
eta ideia desegokiek zenbateraino kaltetu dezaketen bizi 
kalitatea. 

Azken batean, Elikaeskolakoek azaldu dutenez, beraiek 
ezagutzen duten errealitatea hemen inguruak izan arren, ez da 
Bidasoa eskualdera soilik mugatzen den arazo bat. Are gehiago, 
zerbait berria denik ere ukatu dute. Edertasun estandarrak 
aspaldi sortutako kontua diren aldetik, gorputzarekiko 
insatisfakzioa luzaro hedatu den arazoa da. Konponbidea, 
konplexua izan arren, pentsamendu eta erantzun aldaketen 
bitartez lortu daitekeen zerbait dela defendatzen dute.

“Gure ustetan oso 
garrantzitsua da ulertzea 

askotan, obesitatea edo 
gainpisua eta elikadura 
nahasmenduak batera 

etortzen diren entitateak 
direla” 

Jone Larrañaga, 
Elikaeskola

“Kasu askotan arazoa ez 
da gorputza, baizik nola 
begiratzen zaion”
Eli Gallego, Elikaeskola

PRESIO ESTETIKOAK OSASUN FISIKO 
ETA MENTALEAN DUEN ERAGINA 

HAUSNARGAI

https://irunero.eus/kirol-parekatua-partekatzeko-jardunaldia-antolatu-du-parean-elkarteak-igande-honetarako/
https://irunero.eus/presio-estetikoak-osasun-fisiko-eta-mentalean-duen-eraginaz-hausnartzeko-hitzaldi-programa/
https://elikaeskola.com/
https://irunero.eus/kirolaren-eta-elikadura-nahasmenduen-arteko-harreman-estu-eta-arriskutsuaren-testigantza-zuzena/
https://irunero.eus/kirolaren-eta-elikadura-nahasmenduen-arteko-harreman-estu-eta-arriskutsuaren-testigantza-zuzena/

Alicia Alonso, idazlea: 

Alicia Alonso irundarrak, 13 urte dituela, bere lehen liburua kaleratu berri du. “Guardianes de 
Eilën 1: El amuleto de Anháläh” izenburuarekin 11 urterekin idazten hasi zen istorioa kaleratu 

du eta jada prest ditu sagari jarraipena emango dioten beste bi liburu ere. Idazle gazte 
irundarrak azaldu du, inoiz idazketa edo marrazketa eskolarik jaso ez duen arren, istorioaz 

gain, liburuan agertzen diren marrazkiak ere berak eginak direla. 

Nola sortu zitzaizun idazketarekiko grina?
Niri txikitatik asko gustatu izan zait istorioak idaztea, bai 
komiki formatuan edo ipuin labur bezala. Orain dela bi urte 
Zabaltza plazan egindako zientzia fikzioko irakurle eta idazleen 
topaketan parte hartu nuen. Egun guztia han eman genuen eta 
bertan ezagutu nuena asko gustatu zitzaidan. Horrela, besteek 
liburu bat idatzi badute, nik ere gauza bera egin nezakeela 
pentsatu nuen. Beraz, etxera iristerakoan nire liburua idazten 
hasi nintzen. Izan ere, beste idazleen esperientzia ezagutzeak 
asko motibatu ninduen idazten hasteko. 

Liburu bat argitaratzea ez da erraza eta are gutxiago 13 
urterekin. Nola lortu duzu?
Liburua idazten hasi nintzen hobby bat bezala. Nire gurasoek nik 
idatzitakoa irakurri zutenean esan zidaten oso ondo zegoela eta 
benetako liburu bat izan zitekeela. Beraz, liburua idazten amaitu 
nuenean argitaletxe batera bidali zuten eta segituan baiezkoa 
eman ziguten, hau da, liburua ondo zegoela eta argitaratzeko 
moduan ikusten zutela. 

Liburuaren lehen aurkezpena martxoan Donostiako Elkar 
liburu dendan egin zen. Nola bizi izan zenuen ekitaldia?
Aurkezpenera iristerakoan oso urduri jarri nintzen, horrelako 
zerbaitetan parte hartzen nuen lehen aldia zelako eta ez 
nekielako zehazki zer egin edo esan beharko nuen. Behin 
aurkezpena hasi zenean asko lasaitu nintzen, eta beraz, une 
horretatik aurrera ilusio handiz bizi izan nuen dena. 

Argitaratu berri duzuna zure lehen liburua da: “Guardianes de 
Eilën 1: El amuleto de Anháläh”. Zer kontatzen da bertan?
Amuleto baten inguruko istorioa da, desirak betetzeko ahalmena 
duena. Istorio honetan gaizto batek amuletoa lortu nahiko du 
mundua konkistatu ahal izateko. Bada, protagonistak eta bere 
lagunek gaiztoak baino lehenago amuletoa lortu beharko dute 
hori suntsitzeko. 

Sagako lehen liburua bada ere, ez da honezkero idatzita duzun 
bakarra, ezta?
Bai, hori da. Lehen liburua 11 urterekin idazten hasi nintzen 
eta 5 hilabete behar izan nituen hura idazteko. Ondoren idatzi 
ditudan liburuentzako ere ia denbora berdina behar izan dut. 

Idatzi dudan bigarren liburua 
maketatzen ari dira orain, 
beraz, behin hori amaituta, 
errebisatu beharko dugu, 
baina ziurrenik hilabete barru 

argitaratuko da, udaberrian, “Guardianes de Eilën 2: la marca de 
Elõrien” izenburuarekin. Hirugarrena, “Guardianes de Eilën 3: 
Las Cuatro Puertas de la Vida”, berriz, udazkenean kaleratuko 
dela uste dugu. 

Behin liburu hauek argitaratuta, sagari jarraipena emateko 
asmorik duzu?
Nire asmoa da saga honen barruko liburuak argitaratzen 
jarraitzea, behintzat ideiarik gabe geratzen naizen arte. 

Horretaz gain, jada bigarren saga bat idazten hasi zara: Mark 
Reality. Zer istorio kontatzen da honetan?
Beste liburu honetan 16 urteko mutil bat da protagonista eta 
mundu apur bat desberdin baten bizi da. Bertan superbotereak 
dituzten pertsonak daude, eta beraz, superbotererik ez 
dutenek horiek hil nahi dituzte. Ondorioz, enpresa bat pertsona 
horiek hiltzeko zerbait sortzen ari da, eta orduan liburuko 
protagonistak hori saihestu beharko du. 

Liburuak idazteaz gainera, bertan ageri diren marrazkiak ere 
zuk eginak dira. 
Bai, behin liburua edo istorioa idatzi ondoren egin ditut. 
Adibidez, lehen liburuaren azalean ageri den marrazkia nik 
egin dut eta argitaletxeak hondoa jarri dio. Gainera, liburuaren 
barneko orrialdeetan 15 marrazki gehiago daude eta nik eginak 
dira horiek ere.  

Idazle izateaz gain, irakurzalea ere bazara. Zeintzuk dira zure 
ereduak?
Niri asko gustatzen zaizkit Amanda Black-en liburuak. Horretaz 
gain, Harry Potterrenak ere oso atsegin ditut.  

Nola antolatzen zara 
idazteko?
Liburu berri bat idazten hasi 
baino lehen, pentsatzen dudan 
lehenengo gauza sinopsia 
da. Ondoren, laburpena zein 
izango den argi dudanean, liburuan kontatuko den istorioaren 
parte izango diren agertoki eta gertaerak banan-banan 
pentsatzen hasten naiz. Beraz, idazten noan heinean ideia guzti 
horiek lotzen noa, liburua osatu arte. 

Gainera, saskibaloian jokatzeko eta biolina jotzeko denbora 
ere baduzu. 
Etxera, musika eskoletatik edo saskibaloi entrenamenduetatik 
itzultzen naizenean, etxeko lanik ez dudanean, ordenagailuan 
idazten jartzeko aprobetxatzen dut. 

Hainbeste istorio idatzi ostean, ez al zaizkizu ideiak agortzen?
Ez, egia esan, beti daukat idazten jarraitzeko ideiaren bat. 
Halakorik gertatzen bazait, itxoin egiten dut eta beste libururen 
bat irakurriz inspiratu egiten naiz eta ideia berriak bururatu arte 
zain egoten naiz. 

Liburu bat argitaratu duzula jakin dutenean, zer esan dizute 
zure lagunek?
Liburua idatzi eta argitaratu behar nuela kontatu nienean denak 
asko harritu ziren, baina irakurtzeko gogoz daudela esan didate. 

Gaztea izan arren, jada idazlea bazara. Etorkizunean, heldua 
zarenean, idazle izaten jarraitu nahiko zenuke?
Bai, aurrerantzean ere idazten jarraitu nahiko nuke. 

↑ Argazkia: Estudio Gover.

“Beste idazleen 
esperientzia ezagutzeak 
asko motibatu ninduen 

idazten hasteko”

“Nire asmoa da saga 
honen barruko liburuak 
argitaratzen jarraitzea, 
behintzat ideiarik gabe 
geratzen naizen arte”

“BESTEEK LIBURU BAT IDATZI 
BADUTE, NIK ERE GAUZA BERA EGIN 

NEZAKEELA PENTSATU NUEN”

https://irunero.eus/rakel-canales-idazlea-niretzat-idatzi-dut-nahi-nuena-eta-nahi-nuen-bezala/
https://irunero.eus/liburuak-liburu-dendetatik-kaleetara-irten-dira-liburuaren-eguna-ospatzeko/
https://www.fnac.es/a11468189/Alicia-Alonso-Sanchez-Guardianes-de-Eilen-1
https://irunero.eus/zabaltza-plaza-literaturarentzako-gotorleku-bihurtu-da-pare-bat-egunez/

“LIBURUTEGI BATEK BEHAR DUEN 
ESPAZIO GUZTIA IZATEA EZ DA INOIZ 

GERTATUKO”

Iñaki Ceberio, Irungo Udal Liburutegiko liburuzaina: 

Apirilak data seinalatua du irakurleentzat, apirilaren 23an Liburu Eguna ospatzen baita. 
Udal Liburutegia irakurzalea den ororentzat tenplua izan daiteke, deskubritzeke dauden 

altxorrez betea. Aurten, gainera, urteurren berezia ospatzen dute bertan, 25 urte betetzen 
baitira Liburuaren Egunean irakurketa publikoak antolatzen hasi zirenetik. Ez da aurten 
ospatuko den bakarra izango, urrian 10 urte beteko baitira liburutegia Ikust Alaiatik CBA 
gunera lekualdatu zutenetik. Iñaki Ceberio liburuzaina bilakaeraren lekuko leiala izan da, 

bertan 3 hamarkada baino gehiago lanean eman ondoren.

https://irunero.eus/liburutegiak-beharrezkoak-dira-gizarteak-aurrera-egin-dezan/


16 172025eko HilabeteaIruneroELKARRIZKETA

Nola hasi zen 
liburutegiarekiko duzun 
lotura?
Orain dela ia 36 urte ailegatu 
nintzen Irungo Liburutegira, 
ezustean gainera. Ni zerrenda batean nengoen eta baja bat sortu 
zen, eta  horrela hasi nintzen. Handik aurrera ibilbidea luzea 
izan da, baina harrezkeroztik hemen nago. 

Irungo Udal Liburutegian hainbeste urte lanean eman 
ondoren, liburutegiaren hazkundearen eta bilakaeraren 
lekuko zuzena izan zara. Asko aldatu dira gauzak ordutik?
Bai, gauzak asko aldatu dira. Esaterako, liburutegia hasieran 
Ikust Alaian zegoen. Are gehiago, hasiera-hasieran liburutegiak 
eraikineko lehenengo solairua hartzen zuen bakarrik. Gero, 
pixkanaka-pixkanaka, eraikinaren goiko pisuetara igotzen joan 
ginen, espazio gehiago hartuz. Beraz, urteen joanarekin gauzak 
aldatzen joan dira aurrekontuaren eta beharren arabera. 

Hori da. Gaur egun Udal Liburutegia Carlos Blanco Aguinaga 
(CBA) espazioan dago. Kokapen aldaketa horrek izan al du 
eraginik liburutegiaren bilkaeran?
Bai. Liburutegiaren kokapen aldaketarekin batera galdu egin 
dira Ikust Alaiak zeuzkan ezaugarriak. Ostera, espazio berri 
honek, beste hainbat gauza on ditu. Izan ere, Ikust Alaia txiki 
geratu zen eta, egia da hemen leku gehiago dagoela, nahiz 
eta behar dugun leku guztia ez dugun. Liburutegi batek behar 
duen espazio guztia izatea ez da inoiz gertatuko. Beraz, espazio 
aldaketa horretara egokitzeko denbora asko behar izan dugu, 
jada 10 urte baitaramatzagu. Oraindik gauzak lekuz aldatzen ari 
gara eta dena hobeto antolatzeko lekuak bilatzen ari gara. Beraz, 
uste dut inoiz ez dugula bukatuko horrekin. 

Hain zuzen ere, liburutegiak kudeatzen dituen funtsak asko 
eta asko dira. Zehazki, zenbat liburu dituzue?
Ba 90.000 liburu inguru ditugu. 2024. urteko liburutegiaren 
memorian jaso dugunez, liburutegiaren funtsa 122.307 
dokumentukoa da, formatu ezberdinetan. Gehienak, 82.203, 
liburuak dira, baina ikus-entzunezko dokumentuek, 
elektronikoek, soinudunek, argitalpen seriatuek eta beste 
dokumentu batzuek ere osatzen dute. Funtsen hizkuntzaren 
arabera, 93.900 gaztelerazkoak dira, 18.430 euskarazkoak eta 
9.977 beste hizkuntzetan daude. Iaz 4.016 dokumentu berri 
erantsi ziren liburutegiaren funtsera, biztanle bakoitzeko 
erosketen gastua 0,62€ izan zelarik. Bisitei dagokienez, 158.360 
bisita jaso zituen liburutegiak 2024an, aurreko urtean baino % 

10,68 gehiago eta urtearen 
amaieran bazkideen kopurua 
34.659koa izan zen, aurreko 
urtean baino % 1,21 gehiago.

Eta liburutegiko erabiltzaileei 
dagokienez, profil 
anitzetakoak dira edo, 
kontrakoan, oso profil jakin 
batekoak?
Askotariko jendea etortzen 

da liburutegira. Egia da haur asko etortzen direla, gurasoekin 
etorri ohi direnak. Horretaz gain, heldu asko ere etortzen dira 
eta bertan ikastera datozen ikasleak ere ugariak dira, batez ere, 
unibertsitateko ikasleak. Baina bai, ohikoa denez, liburutegian 
jende desberdin asko elkartzen da. Egia da liburutegi berri 
honetara aurreko liburutegia erabiltzen ez zuen jende asko 
etortzen hasi zela. Beraz, kokapena horrelako gauzetan 
lagungarria suertatzen da, bai. Lehen Kale Nagusia igo behar zen 
eta orain berriz, plazan bertan dagoenez, eskailerak bakarrik 
jaistea denez, jende gehiago animatzen da. Itxurak ere asko 
egiten du. Alde batetik, Ikust Alaiak itxura kutunagoa zuen eta 
oso publiko jakin bat erakartzen zuen, baina bertan gauzak 
oso neurri txikian egiteko aukera zegoen. Hemen, CBAn, beste 
aukera batzuk daude eta jendea gustura dagoela nabaritzen da. 

Irakurketa ohiturei dagokienez, teknologia berriek horietan 
eragin dutela nabaritu duzue?
Ba ez pentsa eragina izugarria ere izan denik. Noski, eragina 
izan du, bai, eta horregatik, gu hori bideratzen ahalegintzen 
gara. Izan ere, liburutegiak badauzka horrelako aukerak ere. 
Euskadiko liburutegi sarearen bidez liburuak mailegatzen 
ditugu. Gaur egun oraindik jende gehienak paperean 
argitaratutako gauzak irakurtzen jarraitzen du. Jendeari liburua 
batez ere paperean gustatzen zaio. Liburu elektronikoak 
oso onak diren gauza asko dauzka. Adibidez, letren neurria 
handitzeko aukera edo hitzak markatzeko aukera. Paperak 
oraindik beste kutsu bat izaten jarraitzen du, eta beraz, 
liburutegitik gehien mailegatzen ditugunak liburuak dira. 

Eta mailegatutako liburuei dagokienez, modak edo urteko 
garaiak eragiten al dute eskatutako liburu motan?
Beno, badakizu publizitateak eragin handia daukala. Esaterako, 
liburu batek sari bat jasotzen badu, adibidez, Nobel saria, 
Planeta saria edo Euskadi Literatur Saria, jendeak gehiago 
eskatzen ditu idazle horren liburuak. Era berean, aldizkari 
batean liburu baten erreferentzia agertzen denean ere 
nabaritzen da. Baina tira, beti ahalegintzen gara gauza berriak 
edo interesgarriak iruditzen zaizkigun gauzak erosten. 
Liburutegiaren sarreran mahaiak jartzen ditugu, jendeak berriak 
zeintzuk diren ikus dezan. Erosketa horiek astero-astero egiten 
ditugu. 

Liburutegi batean liburuak aipatzea ezinbestekoa da. Baina, 
horretaz gain, CBA liburutegiaren barnean liburuetatik harago 
doazen hainbat ekintza egiten dira.
Bai, liburutegiak liburuak gordetzeko espazioa baino zerbait 
gehiago dira, azken batean, liburutegiak gune kulturalak dira. 
Beti horrela izan da. Guk tailerrak, erakusketak eta antzeko 
bestelako ekintzak antolatzen ditugu beti. Izan ere, astero 
haurrentzako ipuin kontaketak izaten ditugu eta helduentzat, 
berriz, hilero. Horretaz gain, liburutegian literatur tailerrak eta 
hitzaldiak antolatzen ditugu. Hau da, denetatik. 

Apirila hilabete berezia da irakurleentzat, hain zuzen ere, 
apirilaren 23an liburuaren eguna ospatzen delako. Eguna 
ospatzeko ekintza bereziak antolatzen hasi zarete?
Aurten gauza bat gertatzen zaigu, Liburuaren Eguna pazko 
astea dela, eta beraz, oporrak daude tartean. Ondorioz, ikasleak 
liburutegira erakartzeko 
zailagoa izango da. Beti egin 
ohi dugun bezala irakurketa 
publiko bat egingo dugu. 
Oraindik ez dakigu zein idazle 
etorriko den edo ez den euskal 

Iñaki Ceberio Castro
Iñaki Ceberio Castro historian lizentziatua 

da eta Irungo Udal Liburutegiko 
Liburuzaina da egun. 1988ko uztailaren 

29an hasi zen orduan Irungo liburutegia 
zen Ikust Alaian lanean. Ordezkapen bat 

eginez hasi zen bertan lanean, orduan 
liburuzainaren postua existitzen ez 

zenean. 1992an, berriz, Liburuzain postua 
sortu zen. 

“Beraz, urteen joanarekin 
gauzak aldatzen joan 

dira aurrekontuaren eta 
beharren arabera”

“Ikust Alaia txiki geratu 
zen eta, egia da hemen 

leku gehiago dagoela, 
nahiz eta behar dugun 
leku guztia ez dugun”

“Orain dela ia 36 urte 
ailegatu nintzen Irungo 
Liburutegira, ezustean 
gainera”

“Gaur egun oraindik 
jende gehienak 
paperean argitaratutako 
gauzak irakurtzen 
jarraitzen du”

https://irunero.eus/ateak-ireki-ditu-carlos-blanco-aguinagak/
https://www.irun.org/biblioteca/comunes/inicio.aspx?idioma=2&tipo=T
https://irunero.eus/cba-liburutegiak-matilde-basterrari-buruzko-erakusketa-hartuko-du-martxoaren-31ra-arte/
https://irunero.eus/irakurketen-bidez-emakume-idazleen-eguna-ospatuko-du-cba-liburutegiak-gaur-arratsaldean

literatura ordezkatuz, liburua 
aukeratu gabe dago eta. Hala 
ere, beti egiten dugun bezala, 
aurten ere irakurketa egingo 
dugu. Era berean, zerbait 
berezia prestatu nahi dugu, 

orain dela 25 urte hasi ginelako Liburuaren Egunean irakurketa 
publiko hau antolatzen. 

Liburuz inguraturik lan egiten duzu. Askok imajinatuko dute 
irakurzalea zarela, baina ez dakit hori benetan horrela den.
Beno, egia da irakurtzen dudala, baina konturatu naiz batez 
ere behar ditudan gauzak irakurtzen ditudala. Hau da, nik 
egiten dudana literatura profesionala dela esango nuke. Egia 
da, ondorioz, asko irakurtzen duzula. Nire kasuan, liburutegien 
munduan zein gauza egiten ari diren jakin behar dut, hau 
da, gauza berriak nondik nora doazen. Beraz, askotan nire 
eskuetara gauza asko iristen dira eta irakurri behar izaten ditut, 
iristen zaidan guztia irakurtzea ezinezkoa bada ere. Denetarik 
irakurtzen dut, aldizkariak, liburuak, egunkariak eta diskoak 
ere entzun behar izaten ditut. Hortaz, denetarik irakurri behar 
duzu, baina ez duzu astirik dena irakurtzeko.

Liburu bat gomendatu beharko bazenu, zein aipatuko zenuke 
eta zergatik?
Ez naiz eremu horretan sartuko. Zeren eta bakoitzaren gustuak 
ezberdinak dira. 

Etorkizunera begira, zeintzuk dira Irungo Udal Liburutegiaren 
erronkak?
Nik uste dut Irunen oinarrizkoa den gauza bat behar dela, hau 
da, Irungo Liburutegien Sarea. Irun oso hiri zabala da, luzea eta 
orain ere zabala. Bertan auzo asko daude. Beraz, legeak ezartzen 
duena betez, liburutegi sarea sortzea beharrezkoa da, bertan 
hirian dauden liburutegi guztiak bilduko dituena. Liburutegi 
bat ez da soilik 30.000 liburu baino gehiago biltzen dituen gela 
bat bakarrik. Liburutegietan zeregin hori menperatzen duten 
profesionalak egon behar dira eta hori unibertsitatean ikasten 
da. Liburutegi batean lan egiteak jendeak uste duena baina 
gauza zailagoak eta inportanteagoak eskatzen ditu. Bitarte 
horretan, gogoratu aurten 
10 urte betetzen direla Udal 
Liburutegia CBA espaziora 
aldatu zenetik eta 25 urte 
betetzen direla Liburutegiaren 
Egunean Irakurketa Publikoak 
egiten hasi ginenetik. 

“Zerbait berezia prestatu 
nahi dugu, orain dela 
25 urte hasi ginelako 
Liburuaren Egunean 

irakurketa publiko hau 
antolatzen”

“Nik uste dut Irunen 
oinarrizkoa den gauza 
bat behar dela, hau da, 
Irungo Liburutegien 
Sarea”

https://www.irun.org/biblioteca/comunes/agenda.aspx?tipo=T&idioma=2&f1=25-03-2025

2025eko urrian 10 urte beteko dira Udal Liburutegia Ikust Alaiatik San Juan plazaren 
lurrazpian dagoen CBA espaziora joan zenetik. Ordutik Irun kulturaren garapenerako 

espazioz eta egiturez hornitzen jarraitu du Irungo Udaleko Kultura arloak, erabiltzaileen 
beharrei erantzun nahian. Nuria Alzagak, Kultura arloko ordezkaria den aldetik, Liburuaren 

Eguna dela eta hiriko kultur azpiegituren gaineko errepaso azkarra egin nahi izan du. 

Carlos Blanco Aguinaga liburutegia hirian erreferentziazko 
espazioa bihurtu dela esango zenuke?
Dudarik gabe. 10 urte pasa dira Carlos Blanco Aguinaga 
liburutegia lekuz aldatu zenetik, hain zuzen ere, ia oharkabean 
igaro den denbora. Denborak argi utzi du CBA liburutegia 
erreferentziazko espazioa bihurtu dela, ez bakarrik Irunen, 
baizik eta herrialde mailan ere. Gogoan izan behar da CBA ez 
dela soilik liburutegi bat, baizik eta gune honetan kulturarekin 
zerikusia duten bestelako jarduerak ere egiten direla. Esaterako, 
tailerrak, erakusketak, idazketa taldeak,... Beraz, hiriaren 
erdigunean dagoen espazio hau liburutegi bat baino askoz 
gehiago da.

2025eko urrian 10 urte beteko dira Udal Liburutegia Ikust 
Alaiatik CBA espaziora, San Juan plazaren lurzorura, 
lekualdatu zenetik. Denborak erabaki egokia izan zela erakutsi 
duela esango zenuke?
Dudarik gabe. Liburutegiaren kokalekuaz haratago, egun 
hiriaren parte den espazio berri honen sorrera suposatu zuelako. 
Ez dakit gogoratuko zaren aurretik nolakoa zen, baina, batez 
ere, kotxez betetako espazio bat zen. Egia da, Irun orain dela 
10 urte baino lehenago eraldatzen hasi zen hiri bat dela. Are 
gehiago, egun, oraindik ere, egunez egun eraldatzen ari den 
hiria da. Eraldaketa horren erdian, Kultura arloan honelako 
azpiegiturak eraikitzeko aukera aprobetxatzen dugu. Egia da 
ere, egunero lanean jarraitu behar dugula. Dakizuenez, urtez 
urte, balorazio eta analisi bat egiten da eta bertan jasotzen 
dira liburutegiaren benetako erabilera islatzen duten datuak. 
Liburutegiko erabiltzaileek ere galdetegiak betetzen dituzte 
beraien iritziak partekatzeko. Guretzat erantzun horiek jasotzea 
garrantzitsua da, aurrerapausoak ematen jarraitzeko. 

Gizartearen beharrak aldatzen doazen heinean, horietara 
egokitzea ezinbestekoa da, zerbitzu on bat eskaintzen jarraitu 
ahal izateko. Orain gutxi kabina intsonorizatuak gehitu dira 
liburutegiaren ekipamendura. Nolako harrera izan dute?
Udalean beti ahalegintzen gara kulturak beharrezkoak dituen 
baliabideak jartzen. Jada liburutegian ikusi eta erabili daitezke 
banakako zein taldeko kabinak. Denbora gutxi igaro da bertan 
instalatu zirenetik eta, egia esan, jendeak oso ondo jaso du 
egitasmo hau. Komunikabideek ere oso ondo jaso duzue. Orain 

analisi hori egiten joan behar 
dugu, benetako balorazioak 
nolakoak diren ezagutzeko, 
baina printzipioz bi kabinek 
oso harrera ona izan dute.  

Kultur espazioak beharrezkoa 

duten ekipamenduekin hornitzeko lan horren erdian, CBA 
espazioa zabaltzea ahalbidetuko duten lanak amaitzear daude. 
Horri esker, zerbitzua zabaldu eta hobetu ahal izango da. 
Dudarik gabe. Gainera, Next Generation funtsei esker hirian 
inbertsio ugari egin dira. Esan dizudan bezala, Irunek 10 urte 
daramatza eraldatzen eta horrelako egitasmoei esker eraldatzen 
jarraitzen du. Azkenaldian, kultura arloarekin zerikusi zuzena 
duten hainbat proiekturen berri eman dugu: Oiassoko termak, 
Irugurutzeta eta, nola ez, CBAren handiagotzea. CBAren 
bigarren fasea martxan ikusteko gogotsu gaude. Kultura arloan 
urteak daramatzagu lerro ezberdinetan lan egiten. Proiektu 
honi esker, espazio fisiko bat bere esku izango du, esaterako, 
Kontenporanea egitasmoak. Horretaz gain, eszenatoki bat ere 
izango da, zuzeneko musikaren aldeko apustuan lan egiten 
jarraitzeko. Orain arte egindako lan guztiarentzako saria izango 
da. Beraz, bai, gutxi falta da horren emaitza ikusteko. 

Apirilean Liburuaren Eguna ospatzen dela aitzakiatzat hartuta, 
ari al zarete, aurreko urteen moduan, jarduera bereziak 
prestatzen?
Ziur zerbait berezia egingo dugula. Bakadizu inoiz ez gaudela 
geldi eta beti ideia berrietan pentsatzen gabiltzala. Jada ohikoa 
bihurtu den karpa jarriko dugu Zabaltza plazan, hori dagoeneko 
baieztatu dezakegu. Karpa horren barruan eta inguruan egiten 
ditugun jarduerei dagokienez, oraindik hainbat ekintza guztiz 
itxi gabe daude, baina ziurtatu dezakegu oso bereziak izango 
direla. Hain zuzen ere, kulturarekin zerikusi zuzena duten 
ekitaldi horiez gain, lehengo urtean Liburuaren Eguna zela eta 
merkataritzarekin loturik ekintza bat burutu genuen. Denden 
erakusleihoetan liburuetako esaldi famatuak ipini genituen. 

“Denborak argi utzi 
du CBA liburutegia 

erreferentziazko 
espazioa bihurtu dela, ez 

bakarrik Irunen, baizik 
eta herrialde mailan ere”

Ildo horretatik, lanean 
jarraitzen dugu, liburuez 
eta kulturaz gain, hiriarekin 
eta irundarrekin daukagun 
konexio hori lantzen jarraitzeko. 

Liburuaren Egunaren aitzakiarekin, zer liburu gomendatuko 
zenuke eta zergatik?
Egia esan behar baldin badizut, irakurlea naiz, baina egia 
da azkenaldian ez daukadala denbora nahikorik, batez 
ere, atseginez irakurtzeko. Nik bakoitzak bere plazererako 
egiten duen zerbait bezala ulertzen dut irakurketa, nahiz eta 
bakoitzak bere gustuen arabera liburu ezberdin bat aukeratu. 
Esan dezaket, orain dela urte batetik hona, denbora falta 
zaidanez, irakurtzen dudan momentuan, gozamenaz harago, 
irakurketarako helburu bat bilatzen saiatzen naizela. Hau da, 
denbora hori aprobetxatzeko. Orduan, orain dela gutxi Carlos 
Gonzálezen “Bésame mucho” liburua bukatu dut, aitatxo eta 
amatxook erabiltzen ditugun liburu horietako bat dena. Alvaro 
Bilbaok idatzitako “El cerebro del niño explicado a los padres” 
lana ere irakurria dut. Bestetik, oraindik bukatzeko daukat “El 
monje que vendió su Ferrari”, badakit klasiko bat dela, baina 
oraindik ez dut irakurketa hori bukatu. Euskaraz zerbait aipatu 
behar baldin badut, txikiarekin irakurtzen ditudan ipuinak 
aipatuko nituzke. Kasu honetan, Susaeta argitaletxekoak, Elkar 
dendan bertan erositakoak. Oso aproposak dira horiek haurraren 
adinaren arabera egokitzen diren ipuinak dituztelako. Orain 2 
eta 3 urte arteko aldaketa horretan gaude, etxeko txikiarengan 
irakurzaletasuna sustatzen. 

“CBAren bigarren 
fasea martxan ikusteko 
gogotsu gaude”

“HIRIAREN ERDIGUNEAN DAGOEN 
ESPAZIO HAU LIBURUTEGI BAT 

BAINO ASKOZ GEHIAGO DA”

Nuria Alzaga, Kultura ordezkaria: 

https://www.irun.org/biblioteca/comunes/inicio.aspx?idioma=2&tipo=T
https://irunero.eus/udako-kultur-ekitaldien-balantze-positiboa-egin-du-kultura-arloak/
https://irunero.eus/cba-liburutegian-zarata-murrizteko-bi-kabina-instalatu-dira/
https://irunero.eus/cbako-bigarren-fasea-forma-hartzen-ari-da/

1 

Kargaz beteriko autoritatea, 

aztoratuaz kaleko bakea, 

erantzunkizun gabeko artea, 

uniformedun inpunitatea. 

Zer kalte sortzen den plaka eman ezkero, 

tximino bat polizi, epaile gero.

2 

Lan gatazketan langileak jipoitu, 

etxegabetzeetan zarete ohitu, 

kontroletan jendea luze bahitu. 

Zuen “lanak” albokalteak ditu. 

 

Ez, zuena ez da, lanbide normala,  

ez etiko, ez legal, ezta Forala.

3 

Bakea lehertzera zarete joan, 

desorden publikoa sortuz doan. 

borrak, gasa, ostiko, hamaika foam. 

Arriskuan gaude zuen ondoan. 

 

Zuen soldatak gaur, bihar gure isunak, 

garestiegi dira segurtasunak.

4 

Besoak dituzue hormonez hazi, 

gero tatuajez itsusi jantzi. 

Akademietan zenbat desgrazi, 

gutxienez irakurtzen ikasi. 

 

Kaleko guztiok gara susmagarri, 

karnetak kopetetan ditzagun jarri.

5 

Zuen fereka goxoen lilurak, 

estalitako begien malko urak, 

ote dira maiteminduen itxurak 

Arkautin ikasitako ohiturak? 

 

Tortura zein bortxa libre direnean 

terrorismo hitzaren aldamenean. 

6 

Agintari ustelen esanekoak, 

proportzio ezaren astapotroak, 

ezagun ditugu zuen jokoak, 

baita Chinchilla kaleko sotoak.

Gu garena gara gure Nafarroan, 

itoko al zarete whiskey txarroan.

7 

Jendarme, zapelatz, zein txakur pinto, 

zipaio, eltzetzu edo pitufito, 

kolore guztiekin nabil kritiko. 

Urruti ospa egizue betiko!

Barka ama ez naiz nahi zenuen hura, 

uniformeek sortzen didate azkura. (Bir)

MADRAI AMACH
Doinua: Wild Rover 

Egilea: Beñat Elosegi Ortiz de Zarate

Gurutzegrama: Liburuen atalak

Horizontal 
3- Liburuaren hasieran agertzen den sarrera edo hitzaurrea. 
4- Liburua ataletan banatzen duen zatia, normalean 
zenbakitua. 
5- Egilearen aurkezpen testua liburuaren hasieran. 
6-Liburu barruko paper zati bakoitza, bertan testua edo 
irudiak egon daitezke.

Bertikal 
1- Liburuaren kanpoko estalkia, izenburua eta irudiak izan 
ditzakeena. 
2- Liburuan orriak lotuta dauden zatia.

6 Hitz: Euskal gastronomia

- Bakailo 
- Idiazabal 

- Marmitako 
- Txistorra 

- Patxaran 
- Txuleta

Egoitza erromatar agertoki bihurtu zen egoiliarren lankidetzari eta Oiasso Museoko 
Legio V taldeko kideen bisita bereziari esker

Caser Residencial Betharram egoitza Erromatar Garaiko 
handikerian murgildu zen inauteri ospakizunak zirela eta. 
Egoiliarrek eta animazio-taldeak espazio komunak xehetasun 
guztiekin apaindu zituzten, bertaratutako guztiak denboran 
zeharreko bidaia batera eramanez.

Inauterietako ospakizunak otsailaren 28an, ostiralean, iritsi 
ziren gailurrera, Irungo Oiasso Museoko Legio V taldeko 
kideek, erromatar jantziak jantzita, egoitza bisitatu zutenean. 
Bisitariek kanpoko patiotik desfilatu zuten eta instalazio guztiak 
zeharkatu zituzten, egoiliarrekin une ahaztezinak partekatuz.

Garaipen desfilea eta otordu erromatarra
Legio V.aren desfile zeremonialak bizitzaz bete zuen egoitza. 
Julio Zesarrek eta bere emazte Corneliak hitzaldi bat eskaini 
zuten kafetegian, eta bertan argazkiak atera zituzten 
egoiliarrekin eta senitartekoekin. Ospakizuna burutzeko, 
oturuntza erromatar bat eskaini zen, bertaratutako guztien 
gozamenerako.

Esker ona eta erabateko arrakasta
Caser Residencial Betharram egoitzak bere esker ona adierazi 
zion Oiasso Museoko Legio V.ari bere parte-hartze eta 
gertutasunagatik. Jaiak arrakasta handia izan zuen, eta poza eta 
une bereziak eskaini zizkien egoiliarrei eta senideei.

CASER RESIDENCIAL BETHARRAMEK 
ANTZINAKO ERROMA BIRSORTU DU 

INAUTERIAK OSPATZEKO

https://irunero.eus/dies-oiassonis-jaialdiak-irun-garai-erromatarrera-itzuliko-du-uztailaren-11tik-14a/
https://www.caseresidencial.es/
https://irunero.eus/caser-betharram-hondarribiko-jaien-ospakizunean-murgildu-da-iraila-hasieran/

GLADIUS ESGRIMA KLUBAK 10 
URTE EGIN DITU EZPATA-JOKO 

AZKARREAN
10 urte beteko dira aurten Irunen Gladius esgrima kluba sortu zenetik. 2015ean 4 kiderekin 

hasi zen klubak egun adin ezberdinetako 25 kirolari ditu. Denbora tarte honetan, 
pelikuletan ikusi daitezkeenaz harago, Irunen esgrima kirola ezagutarazteko gogor 

borrokatu dute, interesdun guztiak sablearekin ukitu arte. Alex Prior klubaren sortzaileetako 
bat eta entrenatzailea denak Gladius klubaren lehen hamarkadaren errepasoa egin digu. 

Zer balorazio egiten duzu 10 urte hauetaz?
Egia esan, oso harro gaude. Orain dela 10 urte lau pertsona hasi 
ginen kirol honetan, ni entrenatzailea nintzela. Gaur egun 25 
kirolari gara klubean. Kosta egin zaigu, esgrima ez delako oso 
kirol ezaguna, baina pixkanaka gure lekua lortzen ari gara.

Nolakoak izan ziren hasiera haiek?
Honetan hasi ginen udalak ikastaro batzuk eskaintzen zituela 
ikusi genuelako. Jendea pixkanaka galdetzen hasi zen eta baita 
izena ematen ere. Arazoa zen ikastaroetan adina oso mugatuta 
zegoela, horregatik, kluba sortzea erabaki genuen. Horrela, adin 
mugarik gabe, gaur egun gure klubeko kide txikienak 7 urte 
ditu eta helduenak 45 urte. Izan ere, esgrima edozein adinetan 
egiteko kirol ona da. 

Hala ere, kluba zerotik sortzea 
ez zen erraza izango, ezta?
Ez, ez zen erraza izan, batez 
ere, izapideengatik. Ni batez 
ere entrenatzaile lanetan 
zentratu nintzen, eta beraz, 

gai hori nire anaiaren laguntzari esker kudeatu nuen. Orain asko 
disfrutatzen ari gara eta esan dezakegu egindako lanak merezi 
izan duela. 

Urte hauetan egindako lanari esker, lortu al duzue zuen lekua 
Irungo kluben artean?
Hori da. Gainera, hasierako urte hartako kirolari batek oraindik 
gurekin jarraitzen du eta, beraz, bera ere izan da esgrimak 
Irunen izan duen gorakadaren lekuko.  

Baina, nolakoa da zehazki esgriman aritzea?
Esgrima kirol bat da, pelikuletan ikusten denaz harago; hori 
beste esgrima mota bat da eta. Helburua da gure aurkaria 
ukitzea, boxeoan edo karatean bezala, baina gure kasuan, 
ezpata, sablea edo floretea erabiltzen dugu horretarako. Era 
berean, aurkariak gu ukitzea saihestu behar dugu. Oso kirol 
azkarra da, ukitu bat egiteko segundo bat baino gutxiago 
nahikoa da eta. Horregatik, erreakzio abiadura eta antzeko 
ariketak asko lantzen ditugu. 

Beraz, teknikak garrantzi handia du kirol honetan. 
Bai. Teknika hobetzeko ariketak behin eta berriro errepikatzen 
ditugu, buruak zer egin behar duen ikasi eta gorputzak bakarrik, 
bere kabuz, egiten dituen arte. 

Kirol indibiduala izan arren, talde izaera lantzen saiatzen 
zarete?
Nik esan ohi dut kirol indibiduala izan arren, bakarrik hobetzea 
ezinezkoa dela, norbaiten beharra duzu horretarako. Berdin du 
zu baino hobea den ala ez den, beti egongo da praktikatu ahal 

izango duzun zerbait. Horregatik, gure klubean denok denen 
artean ibiltzen gara, adina eta generoa kontuan izan gabe. 
Ondorioz, oso giro ona sortzen da, kirolariak edonoren aurka 
lehiatzeko gogoz daude eta.  

Nola antolatzen dituzue entrenamenduak?
Nirekin batera beste entrenatzaile bat ere ari da praktiketan eta 
horrek taldeak mailaren arabera banatzeko aukera ematen digu. 
Beraz, esperientzia handiagoa dutenak nirekin aritu ohi dira. 
Hain zuzen ere, haiekin martxoaren 28an eta 29an Bartzelonako 
Nazioarteko Txapelketan parte hartzera noa, txapelketak 
nolakoak diren ikus dezaten.

Hori da. Izan ere, hemen inguruan lehiatzeaz gainera, 
nazioartean ere aritzen zarete, ezta?
Igandeetan Donostian jokatzen den eskola liga baten 
antzekoan parte hartzen dugu. Klubarekin berriz, Bartzelonan 
eta maiatzean Madrilen eta Valentzian ere egingo diren 
txapelketetan izango gara. Azkenean, kirolariei asko gustatzen 
zaie bidaiatzea, batez ere, umeei. Hemen eskoletan gauzak 
irakatsi arren, txapelketetan argi ikusten da maila ezberdinak 
daudela, beraz, oso esperientzia bereziak izan ohi dira.

Txapelketan lehiatu arretik ordea, entrenamenduak 
beharrezkoak dira. 
Hori da. Guk Artaleku kiroldegiko harmailen aurrean 
entrenatzen dugu eta hori da gure publizitate onena, bertatik 
igarotzen den jende guztiak kanpotik ikusten gaituelako. 
Horri esker jende asko hurbiltzen da galdezka. Astean bitan 
entrenatzen dugu, asteazkenetan eta ostiraletan, 18:00etatik 
20:00etara. Bertan mugimenduak lantzeaz gain, sablearen 
mugimenduak eta konbateak ere egiten ditugu, umeek gehien 
eskatzen dizkigutenak.  

Klubean kide berriak hartzeko prest zaudete?
Bai, noski. Ikasturtearekin hasten dugu denboraldia, baina 
edozein une da ona izena emateko. Normalean hasiberriei aste 
bat dohainik eskaintzen diegu, kirol berezia da eta egun bat 
agian ez da nahikoa ondo ezagutzeko. Gaur egun arte behintzat, 
esgrima probatu duten guztiak klubean geratu dira; ondo goaz, 
beraz. Haurrez gain, helduak ere animatzen dira. Adibidez, 
orain dela hilabete bat emakume bat galdezka etorri zitzaigun 

eta, teoria ia barneratu gabe, 
45 urterekin txikien aurka 
borrokatu nahian dagoen 
lehena da. Probatzeko 
zalantzan daudenei esango 
nieke oso giro ona dugula 
klubean. Kirol ezezaguna izan 
arren, probatzeak merezi 
duela konturatuko dira. 
Telebistan gutxi ikusten da eta pandemiak ondo erakutsi zigun 
moduan, bizitzeko gauza berriak probatu beharra dago eta 
esgrimak horretarako aukera paregabea eskaintzen du.

Esgrima uste ohi den bezain kirol garestia da?
Ez, batere. Nik futbolarekin alderatu ohi dut, oso ezberdina dela 
dirudi eta. Esgrimako ekipamendu guztiak 120 euro inguru balio 
ditzake. Ni orain dela 15 urte hasi nintzen eta oraindik traje bera 
erabiltzen dut. Beraz, hasieran garestia dela irudi dezakeen 
arren, gero ondo amortizatu dezakezu. Futbol kamiseta batek 
edo bota batzuek berriz, gutxiago irauten dute eta azkenean diru 
gehiago gastatzen duzu. Gainera, klubak materiala uzten du, 
bakoitzak material propioa erosteko aukera badu ere. 

10. urteurrena dela eta, ari al zarete zerbait berezia prestatzen?
Bai. Ekainean Donostiako Ignota Erdi Aroko esgrima taldea 
Artalekura etorriko da. Oraindik ez dakigu nola antolatuko 
dugun, baina beste esgrima mota bat ezagutarazteko aukera 
bikaina izango da. Zeinek daki, agian hemendik urte batzuetara 
klubean ere sartu dezakegu, baina gutxienez orain gure 
kirolariek ezagutu dezaten antolatu dugu topaketa.  

Aurtengo denboraldian berriz, zein izango da klubaren 
helburua?
Batez ere, klubeko gazteenak txapelketetan parte hartzen hastea 
nahi dugu. 14-15 urte inguru dituztenek zein maila duten ikustea 
nahi dugu, txapelketetan gauzak hobetzen joateko. Ekainean 
Espainiako Txapelketa jokatuko da eta emaitza onenen bila 
joango gara. Hurrengo denboraldira begira, txapelketetarako 
talde bat sortzea gustatuko litzaiguke, baina orain arte 
ezinezkoa izan zaigu horrelakoetan parte hartzea. Talde bat 
osatzeko adin berdineko 4 pertsona behar dira. Lortuz gero, 
Irunen horrelako zerbait egiten den lehen aldia izango da.

“Gaur egun arte 
behintzat, esgrima 

probatu duten guztiak 
klubean geratu dira; 

ondo goaz, beraz”
“Hurrengo denboraldira 
begira, txapelketetarako 
talde bat sortzea 
gustatuko litzaiguke, 
baina orain arte 
ezinezkoa izan zaigu 
horrelakoetan parte 
hartzea”

https://clubdeesgrimagladi.wixsite.com/misitio
https://txingudionline.com/gladius-taldea-esgrima-irun/
https://irunero.eus/gladius-taldeak-adin-guztietako-pertsonei-esgrima-praktikatzeko-aukera-eskaintzen-die/
https://irunero.eus/artalekun-errege-kopako-azken-faseaz-gozatzeko-sarreren-salmenta-hasi-da/

BIDASOA ATLETIKO TALDEKO NESKAK 
IBERDROLA KOPAN LEHIATU DIRA 

EUREN LORPENEI ESKER 

Urte hasieran Iberdrola Kopan lehiatu zineten. Klubean 
historia egin duzue, izan ere, lehen aldiz lortu den zerbait izan 
delako. Nola sentitu zarete hori lortuta?
Leire: Ba, egia esan, ilusio handiarekin. Azkenean, horrelako 
txapelketa batean Espainiako onenen aurka lehiatzeko aukera 
duzu eta oso berezia da beraien aurka aritzea.

Alazne: Oso ilusionagarria izan zen, egia esan. Bagenekien 
hortxe ibiliko ginela, puntu bat gora, puntu bat behera. 
Hainbeste lan egin eta gero, gauzak ondo ateratzea polita da, 
are gehiago taldeko txapelketa bat denean. 
Alaine: Alaznek esan duen bezala, taldeko lanak emaitzak 

ematen dituenean eta 
elkarrekin nahi dugun lekura 
iristen garenean,  oso polita da. 

Nola lortu zenuten bertan 
parte hartzeko sailkatzea?
Alazne: Klubean proba 

bakoitzean marka onena duen pertsonaren emaitzekin zerrenda 
bat bidaltzen da Espainiako Federaziora. Batura horrekin 
puntu batzuk lortzen dira eta puntu gehien dituzten 8 klubak 
sailkatzen dira azkenean. 

Behin sailkatuta zeundetela jakinda, nola sentitu zineten?
Leire: Egia esan, lehiakideen aurka lehiatzeko gogo eta ilusio 
handiarekin.   
Alaine: Uste dut gure taldeaz eta egin dugun lanaz harro 
sentitzen garela, horiei esker lortu dugulako aukera hau.  

Nolako lana egin zenuten aurreko asteetan txapelketarako 
prestatzeko? 
Alazne: Normalean txapelketa garrantzitsu baten aurretik 
egiten dugun prestaketaren antzekoa izan zen hau ere. Egia 
da agian honek lan psikologiko handiagoa suposatu duela, 
txapelketa honetan denak dimentsio handiagoa duela, gu 
ohiturik gaudenarekin alderatuta. Fisikoan, berriz, ezinezkoa da 
gauzak egun batetik bestera aldatzea. 

Beraz, zailtasun gehigarria da ohituta ez zauden maila eta giro 
batean lehiatzea. 
Leire: Talde bat izanda, errazagoa da, taldekideek urduritasunak 
uxatzen laguntzen dizutelako.  
Alazne: Aurretik hitz egin genuen, behin bertan egonda 
disfrutatu nahi genuela, presiorik gabe. Marka onak lortu nahi 
genituen, lasterketa onak izango zirela aprobetxatuz. 

Buruan helburu zehatz bat zenutela joan zineten bertara?
Alaine: Bakoitzak zerbait lortu arren, orokorrean taldearentzat 
ere ona da. Baina, opari 
bezala hartu genuen, aurretik 
egindako lanarengatik eta, 
beraz, elkar animatzen eta 
disfrutatzen saiatu ginen. 

Zer sentitu zenuten bertara 

iristerakoan?
Alaine: Atentzioa eman zidan 
han bildutako goi-mailako 
artista ugari ikusteak. Horrek 
lasterketarako motibatu 
gintuen, inpresioa gaindituta, 
marka onak lortzeko 

aprobetxatzeko. 
Alazne: Bertan telebistan ikusten ditugun atletak lehiatzen 
ikustea txundigarria izan zen. Giroan nabaritzen zen 
maila altuko txapelketa zela, kamera, publizitate eta 
antolaketarengatik. Hasieran zu gutxiago zarela sentitu 
dezakezu, baina gero konturatzen zara bertan zaudela merezi 
duzulako.  
Leire: Txundigarria da olinpiadetan lehiatu den jendearen aurka 
aritu behar zarelako. Hastear diren ligetara begira esperientzia 
hau aberasgarria izango dela uste dut. 

Taldeko txapelketaz gainera, zuek erreleboetan ere elkarrekin 
lehiatu zineten?
Alaine: Guk beti elkarrekin entrenatzen dugu, beraz, gustatzen 
zaigun zerbait denez, esperientziaz disfrutatzen saiatu ginen, 
zerbait bakarra delako. Errelebo batean, elkar laguntzea 
errazagoa da.  
Alazne: Momentu oso polita izan zen batak besteari lekukoa 
pasatzea eta niri ilusio berezia egin zidan.  
Leire: Hori da. Berezia izan zen beraiekin korrika egitea, gainera 
beste neska ere oso jatorra zen eta urduritasunak lasaitzen 
lagundu zuen horrek. 

Marka eta helburuez gain, zer eraman zenuten txapelketan 
parte hartzetik?
Alazne: Horri esker orain guregan konfiantza handiagoa dugu. 
Beste urteetan ligan mailaz jaisteko beldurrez ibiltzen ginen. 

Orain, pista estalian lehen 8 kluben artean egon garela jakinda 
eta aire zabalean 16 talde direnez, beste konfiantza batekin goaz. 
Horrek etorkizunean lana erraztuko digula uste dut.  
Alaine: Esperientzia lagungarria izan da, inolako presiorik gabe, 
helburua disfrutatzea zelako. Ligak gure momentua izango dira 
eta lasaitasunetik elkarri laguntzen saiatuko gara.  
Leire: Presiorik gabe joan arren, urduritasuna beti hor dago eta 
are gehiago behin aurkariak ikusita. Beraz, orain aire zabalean 
lasaiago arituko gara gure txapelketetan. 

Zuen inguruan nola bizi izan zuten zuen lorpen hau?
Alazne: Oso positiboa izan da. Batez ere, klubetik aintzatespen 
handia egin zaio lorpenari. Lagun edo familian aipatzen 
duzunean zaila da haiek lorpenaren garrantzia ulertzea, guk 
bakarrik dakigulako atzetik dagoen lan guztia.  
Alaine: Askotan entrenatzaileak dira gugan konfiantza 
handiena dutenak eta horrelako lorpenek hori erakusten digute. 
Etorkizuneko banakako eta taldekako txapelketetako oso 
garrantzitsua da hori, bakoitzak beregan sinisteko.  
Leire: Gurasoak eta entrenatzaileak gu lasaitzen saiatu ziren. 
Itzultzerakoan jende askok telebistan ikusi gintuela jakin 
genuen, eta polita izan zen, beraz. 

Orain, aurrera begira, zeintzuk dira zuen helburuak?
Leire: Ligetan aurten ere finaletan sartzea lortu nahiko genuke. 
Maila indibidualean, Espainiako txapelketa izango da erronka 
nagusia.  
Alazne: Bakarka nire marka hobetzea da helburua beti. Gainera, 
aire zabaleko txapelketa erraza eta disfrutatzeko modukoa 
izatea espero dut. Ea taldeka berriro finalean sartzea lortzen 
dugun.  
Alaine: Taldeka finala presiorik gabe disfrutatzea nahiko nuke, 
horretarako taldea dugu eta. Bakarka berriz, markak hobetzen 
jarraitzea da helburua, lesio edo bestelako arazorik gabe. 

“Hastear diren ligetara 
begira esperientzia hau 

aberasgarria izango dela 
uste dut”

Leire Martiarena, BATeko 
kirolaria

“Momentu oso polita 
izan zen bata besteari 

lekukoa pasatzea eta niri 
ilusio berezia egin zidan” 

Alazne Garrido, BATeko 
kirolaria

“Esperientzia lagungarria 
izan da, inolako 
presiorik gabe, helburua 
disfrutatzea zelako” 
Alaine Aguerralde, 
BATeko kirolaria

Bidasoa Atletiko Taldeko emakumeek aurten Iberdrola Kopan parte hartu dute. Historian 
lehen aldiz euren meritu propioengatik lortu dute txapelketa honetan lehiatzeko sailkatzea. 

Bertan parte hartu zuten Alaine Aguerraldek, Alazne Garridok eta Leire Martiarenak 
esperientzia nolakoa izan zen gogoratu dute.

https://irunero.eus/bateko-neskek-espainiako-kluben-arteko-iberdrola-kopan-parte-hartuko-dute-larunbatean
https://irunero.eus/bateko-neskak-zortzigarren-izan-dira-iberdrola-kopa/
https://www.atletismobat.com/es/
https://irunero.eus/alaine-aguerralde-bateko-atleta-esperientziaz-disfrutatzeko-helburu-bakarra-jarri-nion-nire-buruari/

N97 PROIEKTUA MUSIKA 
ELEKTRONIKOARI MEREZI DUEN 

LEKUA EMATEKO SORTU DA 
N97 Irune Muguruzak eta Iñigo Jiménezek abiatutako proiektu musikalaren izena da. 
Hizki eta zenbaki horren atzean, musika elektronikoarekiko zaletasuna zabaltzeko eta 

garatzeko asmoa daude. Hurrengo hitzordua apirilaren 5ean izango dute, Elektroplaza 
jaialdiak Urdanibia plaza hartuko baitu. Irune Muguruzak musika ekimen honekin 

noraino iritsi nahi duten azaldu du.

Nola sortu zen N97 proiektua?
N97 jaio zen gure pasioari, musikarekiko maitasunari eta 
komunitatea batzea lortzen duen festa kulturari ekarpena 
egiteko. Betidanik gustatu izan zaigu musika elektronikoa eta 
beti sentitu dugu gure eskualdean horrelako espazio baten 
beharra. Gure asmoa argia zen: Beastie Boys taldeak bere “(You 
Gotta) Fight for Your Right (To Party!)” mitikoan abestuko zuen 
bezala, N97k 2023tik festarako eskubidearen alde borrokatzen 
du, bizitza ospatzen duen komunitate baten adierazpen gisa.

Erraza izan da hasierako ideia hori errealitate egitea?
Ez da erraza izan, eta are gutxiago Irunen. Madrilen edo 
Bartzelonan musika mugimendua askoz handiagoa da, baita 
kultura eskaintza ere. Iñigo bi urtez bizi izan zen han, eta ni, 
Irune, bost urtez. Han ikasi nuen produkzio lanaren inguruan 
dakidan gehiena.

N97 proiektuaren barnean 
gaur egun zenbat kide eta 
zeintzuk zarete?
Bi kide nagusi gara, Iñigo 

Jiménez eta Irune Muguruza, baina gure inguruan hainbat 
laguntzaile eta kolaboratzaile ditugu, ezinbestekoak direnak 
gure ekitaldiak antolatzeko: Aimar, Biggie, Chapy, Itoitz, 
Kaixpar, Woo...

Horrelako proiektuak askotan txikitasunetik hasi eta 
pixkanaka handitzen doaz. Zuen kasua da hori? 
Sekulako harrera ona izan genuen hasieratik. Lagunek beti 
babes handia eman digute eta konturatzen gara pixkanaka izena 
ezaguna egiten ari dela jendearen artean.

Gaur egun dagoen musika eskaintza handiaren eta askotariko 
estiloen artean, zein da publikoa erakartzeko gakoa?
Gure bereizgarritasunak bi ardatz ditu. Batetik, Irunera ekartzen 
ditugun artistak, DJ eta ekoizleak ezagutaraziz eta bertako 
eszenari freskotasuna emanez. Bestetik, bertako DJei ematen 
diegun ikusgarritasuna. 

Zergatik aukeratu zenuten N97 zuen proiektua izendatzeko. 
Zer esan nahi du?
Nire ama nitaz haurdun geratu zenean, bitan egon zen 
haurdunaldia galtzear. Ospitalera eraman zutenean, galdutzat 
eman zuten nire bizia. Baina ni borroka baten fruitua naiz, 
bizitzaren aldeko borroka baten ondorioa. Eta 1997ko azaroaren 
17an jaio nintzen. Harremanetan jartzen bada umetokian 
gaudenean likido amniotikoaren bidez jasotzen ditugun bihotz-
taupaden bibrazioa baxuaren soinuarekin, horrelako borroka 
bat eramatean, house musikarekin zerikusi handia duela senti 
daiteke, mundu honetan egon baino lehenago ere.

Beraz, N97k keinua egiten dio jaio nintzen urteari, baita zerbait 
berriari ere, N hizkia ingelesezko New hitzarekin lotzen baitugu. 

Zerbait berria nahi dugu, eta house musika berritasun horren 
adierazlea da, umetokian senti daitekeen bihotzaren taupaden 
bibrazioak bizitzeko gogoa pizten duen bezala.

Askok uste dezaketenaren kontra, musika elektronikoa soilik 
gazteen kontua dela esango zenuke?
Inondik inora ez. Musika elektronikoak adin guztietako jendea 
batzen du. Gure ekitaldietan argi ikus dezakegu publikoaren 
aniztasuna.

Musika elektronikoa ezagutarazten laguntzeko erreferenteak 
behar-beharrezkoak dira. Zeintzuk dira zuenak?
Beti gustatu izan zaizkigu Erresuma Batuko DJ eta produktoreak, 
baita bertako soinua ere. Egia esan, etengabe ari gara artista 
berriak deskubritzen, eta zaila da bakar bat aukeratzea, baina, 
bat aipatzekotan, Enzo Siragusa esango genuke.

Zuen artean berriz, nola antolatzen zarete emanaldiak 
kudeatzeko orduan?
Iñigo arduratzen da atal artistikoaz, eta nik magia egiten dut 
horiek lortzeko.

Iazko maiatzean Irunen Elektroplaza jaialdia egin zen lehen 
aldiz. Nola funtzionatu zuen?
Harrera oso ona izan zuen. Hain zuzen ere, esan ziguten gazte 
gehien erakarri zituen ekitaldia izan zela. Horregatik, urte 
honetan ere berriro egingo dugu, apirilaren 5ean. 

Aurten Elektroplazaren edizio berri bat egingo da. Zer 
prestatzen ari zarete apirilaren 5erako?
Apirilaren 5eko Elektroplaza edizioa oso berezia izango 
da, house underground-eko errege eta erreginak etorriko 
baitira. Egitarau aberatsa prestatzen ari gara, tokiko zein 

“Musika elektronikoak 
adin guztietako jendea 

batzen du”
nazioarteko artistak uztartuz. Gainera, soinu eta argiztapen 
sistema indartsuagoa izango dugu. Egun horretan tINI, Sweely 
eta Almuedo B2BJota izango ditugu Urdanibiako plazako 
eszenatokian 17:00etatik 22:30etara. 

Irunen musika elektronikoarekiko zaletasun handia dagoela 
esango zenukete?
Bai, badago, baina oraindik ez da beste hiri handi batzuetan 
bezain nabarmena. Pausoak eman behar dira eta horretan 
ari gara, horrenbeste gustatzen zaigun musika estilo hori 
zabaltzeko.

Udara bitarte, zein beste hitzordu izango dituzue?
Hemendik ekainera bitartean hainbat data ditugu: Mosku 
Plazan, Café Irunen, Q Hondarribian eta baita Dabadaban ere. 
Informazio eguneratua gure sare sozialetan aurki daiteke.

Proiektura musikagile berriak batzeko edo tarteka beste 
musikagile batzuekin kolaboratzeko prest zaudete? 
Noski! Gure helburu nagusia musikagile berriak elkartzea 
eta aukera berriak sortzea da, gure gustuko musika ekartzea 
eta baloratzea, baita mainstream-ean ez dauden artistak 
ezagutaraztea ere. Uste dugu elkarlana funtsezkoa dela eszena 
aberasteko eta artista berriei lekua emateko.

Etorkizunera begira, noraino eraman nahiko zenukete 
proiektu hau? 
Artista ezberdinak programatzea da gure helburua, 
jendearengana musika estilo hau ekartzea. Gure ametsik 
handiena gure klub propioa 
izatea da, Irunen bertan. Beti 
mugitu behar izan garelako 
musika hau entzuteko.

“Gure ametsik handiena 
gure klub propioa izatea 
da, Irunen bertan”

↑ Argazkia: Asier Jaraiz

↑ Argazkia: Asier Jaraiz

https://www.instagram.com/n97_eh/?hl=es
https://irunero.eus/musika-konbentzionaletik-harago-ere-badago-talentua/
https://irunero.eus/elektroplaza-jaialdiak-musika-elektronikoko-zaletuak-urdanibia-plazara-erakarriko-ditu-apirilaren-5ean/
https://irunero.eus/fermin-muguruza-bidasoa-2018-2023-dokumentalaren-zuzendaria-eta-gidoigilea-buruan-eta-bihotzean-etengabe-bueltaka-genuen-hemen-gertatzen-ari-zenaren-zarata-hori/

2025eko apirila

Apirilaren 25ean eta 26an, ostiralean eta larunbatean, 
Lizarrarako irteera antolatu da. 

Ostiralean hamaiketakoa egiteko iritsi, logelak eta literak 
banatu eta bazkaldu baino lehen jolas txiki bat egingo 
dugu. Bazkaldu ostean, Longinos kobazuloak bisitatuko 
ditugu, gauean elkarrekin afaltzeko. Larunbatean berriz, 
gosaldu eta kayakean ibiliko gara. Itzultzean, motxilak 
jaso, bazkaldu eta Irunera itzuliko gara.

Prezioa: 19,80€*. Prezioan sartuta: garraio pribatua, 
Lizarrako aterpetxean lo egitea eta pentsio osoa; eta 2 
ekintzetarako sarrerak: Kayak eta Longinos kobazuloak. 
Guztira 49 plaza daude.

Izen-ematea egiteko baimen orria bete eta bankuko 
ordainagiriarekin gazteleku@irun.org edo gazteleku_
artia@irun.org helbidera, 690 70 64 71 edo 681 946 798 
WhatsApp zenbakira edo Instagram bidez @gazteleku_
martindozenea edo @gazteleku_artia bidali beharko da. 

Marina Zayasek kandela tailer bat egingo du apirilaren 
12an 10:30etik 13:00etara, 16-25 urte bitarteko 
gazteentzat Martindozenea Gaztelekuan. Gosari goxo 
batekin hasiko da ekintza. Bakoitzak sortutako hiru 
kandela ezberdin eramateko aukera izango du.

Izen-emateak: @gazteartean_irun Instagrametik, 
656794372 telefonotik edo konekta@irun.org helbidetik 
apirilak 8ra arte.

Artia gaztelekuak Escape room bat antolatu du: 
Altxorraren bila. Talde bakoitzak 75 minutuak igaro 
baino lehen erronka asmatu beharko du garaiz irteteko.  
Bi txanda egongo dira. 17:00etan eta 18:30ean. Izena 
ematerakoan azaldu zein ordutegi nahi duzun.

Izen-emateak eta INFO+: Gaztelekuan bertan edo 
whatsappera (681 946 798), Instagramera (@gazteleku_
artia) edo korreora (gazteleku_artia@irun.org) mezu bat 
bidaliz eman dezakezu izena.

Apirilaren 16an, 17:30tik 19:30era Funko pop tailerra 
egingo da. Bertan, Funko figurak egin eta margotzeko 
aukera egongo da, permanenteak eta berniza erabiliz. 
Material guztiak Martindozenea gaztelekuak jarriko ditu. 

Izen-emateak: Gaztelekuan bertan edo whatsappera 
(690706471), Instagramera (@gazteleku_
martindozenea) edo korreora (gazteleku@irun.org) mezu 
bat bidaliz eman dezakezu izena.

LIZARRARAKO IRTEERA

KANDELA TAILERRA ETA 
GOSARIA

ESCAPE ROOM: 
ALTXORRAREN BILAFUNKO POP TAILERRA

Zure abenturaren bila bidaia programaren barnean, 
Eneko Redondo Ikazuriaga hizlariak bere bizipenak 
partekatuko ditu “Nueva Zelanda bizikletaz” saioan. 
Hitzaldia euskaraz izango da. 

Noiz: Apirilaren 10ean, ostegunean.  
Non: Amaia KZn.  
Ordua: 19:30ean. 
Sarrera: Doan. 

Txingudiko bertso eskolako bertso tailerrak kantaldia 
antolatu du Joxe Mari Lopetegiren jaiotzaren 150. 
urteurrena oroitzeko. Bertso eskolako eta jirako hainbat 
lagunek Lopetegiren 8 bertso sorta kantatuko dituzte, 
musikaz lagunduta.

Noiz: Apirilaren 13an, igandean.  
Non: Bidasoako EKTn.  
Ordua: 18:00etan. 
Sarrera: Doan. 

Txingudi Ekoetxeak 6 urtetik aurrerako haurrak 
dauzkaten familientzat tximeletak ezagutu eta babesten 
ikasteko jarduera proposatzen du. Ekintzak 2 orduko 
iraupena izango du eta jarduera elebiduna izango da. 

Noiz: Apirilaren 13an, igandean.  
Non: Txingudi Ekoetxean.  
Ordua: 11:00etan. 
Prezioa: 4 euro. 

Umore ikuskizun hau errealitatez betetako bakarrizketa 
absurdoa da, dantza falta gabe. Aitor Nabarrok eta Laura 
Muñozek asmamena, umorea eta dantza jarriko dituzte 
oholtza gainean.

Noiz: Apirilaren 26an, larunbatean.  
Non: Kabigorri Bidasoaldeko Ateneoan. 
Ordua: 19:30ean. 

ZURE ABENTURAREN BILA KANTALDIA 

TXIMELETA EFEKTUA BIZIKABARET POPKORN

